
Ysgol Gynradd 
Garth Olwg 

Datblygiad  cyffrous  ar  Campws  Garth 
Olwg  ar  gyfer  Medi  2009  yw  gweld 
Blwyddyn 6 Ysgol Gynradd Gartholwg yn 
cael  eu  dysgu  ar  safle'r  ysgol 
uwchradd.  Mae'r  datblygiad  hwn  yn 
arwain  y  ffordd  i  dorri  lawr  ffiniau  oed 
wrth ystyried datblygiad continiwm dysgu 
i  blant  a  phobl  ifanc.  Mae’r  strategaeth 
hon wedi ei datblygu er mwyn sicrhau bod 
pob  disgybl  sy'n  dymuno  dilyn  addysg 
cyfrwng Cymraeg yn cael y cyfle i wneud 
hynny. 
Mae twf addysg Gymraeg yn yr ardal yn 

golygu bod Ysgol Gynradd Gartholwg yn 
orlawn  ac  yn  methu  derbyn  yr  holl 
geisiadau  am  le  yn  y  meithrin.  Drwy 
gydweithio  agos  rhwng  Ysgol  Gyfun 
Garth  Olwg  a'r  Ganolfan  Dysgu  Gydol 
Oes bydd y ddarpariaeth yn cael ei ehangu 
gan  sicrhau  bod  llawer  iawn  mwy  o 
ddisgyblion  yn  gallu  mwynhau  addysg 
feithrin  ar  y  Campws.  Bydd  Bl  6  hefyd 
mewn  safle  arbennig  i  fanteisio  ar  holl 
adnoddau  gwych  yr  ysgol  uwchradd  yn 
ogystal. 

Dweud eich dweud 
am wasanaeth 

Cymraeg 
Mae Deddf yr Iaith Gymraeg 1993 yn rhoi 
dyletswydd  ar  gyrff  cyhoeddus  i  drin  y 
Gymraeg  a’r Saesneg  ar  y  sail  eu bod  yn 
gyfartal  wrth  gynnig  gwasanaethau  i’r 
cyhoedd yng Nghymru. 
Yn  ddiweddar  cynhyrchodd  Bwrdd  yr 

Iaith Gymraeg lyfryn cwynion sy’n egluro 
pa wasanaethau y gellir disgwyl eu derbyn 
yn Gymraeg  a  sut  i  gwyno  am  ddiffyg  y 
gwasanaethau  hynny.  Eglurir  hefyd  y 
cymorth  sydd  ar  gael  gan  y  Bwrdd  i 
unigolion  sy’n  cael  trafferth  cael 
gwasanaeth  Cymraeg.  Ar  yr  un  pryd 
cyhoeddwyd  gwybodaeth  ar  wefan  y 
Bwrdd  am  y  drefn  cwyno  am  ddiffyg 
gwasanaeth  Cymraeg,  yn  ogystal  â 
ffurflen  electronig  syml  y  gellir  ei 
defnyddio  er  mwyn  cyflwyno  cwyn  i’r 
Bwrdd. Mae copïau o’r  llyfryn ar gael  yn 
rhad ac am ddim. 

Roedd  trigolion  yr  ardal  yn  ffodus  i  gael 
Eisteddfod yr Urdd yn agos atom eleni a braf 
oedd  gweld  pobl    a  phlant  o  bob  oed  yn 
cefnogi’r gweithgareddau ar y  llwyfan  ac  ar 
y maes. 
Dyma rai o’r canlyniadau: 

Ensemble  Offerynnol  Bl  6  ac  iau:  3ydd, 
Ysgol  Gynradd  Creigiau,  Rhanbarth 
Caerdydd a'r Fro 
Unawd  Telyn  Bl  6  ac  iau:  3ydd,  Eleri 
Roberts, Ysgol Gymraeg Garth Olwg 
Ensemble  Lleisiol  Bl  6  ac  iau:  1af,  Ysgol 
Gymraeg Llantrisant 
Dawns  Stepio  Cymysg  Bl  6  ac  iau:  2il, 
Adran Bro Taf 
Cân  Actol  Bl  6  ac  iau  (Ysg.  hyd  100):  2il, 
Adran Bro Taf 
Unawd  Telyn  Bl  7­  9,  3ydd  Hedydd  Edge, 
Ysgol Gyfun Llanhari 
Dawns  Greadigol  Bl  7,  8  a  9:  3ydd,  Ysgol 
Gyfun Llanhari 
Parti  Cerdd  Dant  (Adran)  Bl  6  ac  iau:  2il, 
Adran Bro Taf 
Unawd  Pres  Bl  7­  9:  3ydd  Aled  Herbert, 
Ysgol Gyfun  Plasmawr. Dawns Werin Bl  6 
ac  iau(Ysg.  hyd  100/Adran  hyd  50):  1af, 
Adran  Bro  Taf.  Unawd  Piano  Bl  7­  9:  2il, 
Ifan  Jenkin,  Ysgol  Gyfun  Llanhari.  Dawns 
Werin  Unigol  i  Fechgyn  Bl  9  ac  iau:  2il 
Trystan Gruffydd, Adran Bro Taf 

Canlyniadau Gwaith Cartref  a Celf, Dylunio 
a Thechnoleg 
Barddoniaeth Bl.  8 3ydd  Ifan  Jenkin, Ysgol 
Gyfun Llanhari 
Rhyddiaith Bl.  7:  3ydd Rhiannon Williams, 
Ysgol Gyfun Llanhari 
Cystadleuaeth Golwg dan 25 oed: 2il, Grwp 
Amy,  Ysgol  Gyfun  Llanhari.  3ydd  Grwp 
Katie, Ysgol Gyfun Llanhari 
Cyfansoddi Sgript Wreiddiol Bl. 10 a dan 19 
oed:  3ydd  Mia  Grug  James,  Ysgol  Gyfun 
Llanhari 
Serameg / Crochenwaith Bl. 3 a 4: 1af 
Manon  Jenkins, Ysgol Gynradd Gwaelod Y 
Garth. 
Print Du a Gwyn Bl. 2 ac iau: 3ydd Gwenno 
Day, Ysgol Gymraeg Pont Sion Norton 
Printiau  Du  a  Gwyn  Bl.  3  a  4:  3ydd  Ffion 
Haf  Jones,  Ysgol  Gynradd  Gymraeg 
Tonyrefail. Gemwaith Bl. 3 a 4: 3ydd Tirion 
Lake, Ysgol Gynradd Dolau 
Print  Du  a  Gwyn  Bl.  7,  8  a  9:  1af  Ifan 
Griffiths, Ysgol Gyfun Llanhari 
Print  Lliw Bl.  7,  8  a 9:  3ydd  Ifan Griffiths, 
Ysgol Gyfun Llanhari 
Printiau Lliw Bl. 7, 8, a 9: 2il Ifan Griffiths, 
Ysgol Gyfun Llanhari, 

Llwyddiant yn Eisteddfod yr Urdd 

Ensemble Lleisiol 
Ysgol Gymraeg Llantrisant 

Dawns Werin 
Adran Bro Taf



Helfa Drysor 

Nos Wener, 26 Mehefin 
Cychwyn am 6.30pm 
O Glwb Rygbi Pentyrch 

Manylion pellach ­  029 20890314 

Cyhoeddir y rhifyn nesaf 
ar 6 Gorffennaf 2009 
Erthyglau a straeon 
i gyrraedd erbyn 
23 Mehefin 2009 

Y Golygydd 
Hendre 4 Pantbach 

Pentyrch 
CF15 9TG 

Ffôn: 029 20890040 
e­bost 

pentyrch@tafelai.net 

Tafod Elái ar y wê 
http://www.tafelai.net 

Argraffwyr: 
Gwasg 

Morgannwg 
Castell Nedd SA10 7DR 

Ffôn: 01792 815152 

tafod elái Cangen y Garth 

Taith Gerdded Jen 
Pryd o Fwyd i Ddilyn 

Nos Fercher 
10 Mehefin 

Am ragor o fanylion, 
ffoniwch:  029 20892830 

Gwasanaeth addurno, 
peintio a phapuro 

Andrew Reeves 

Gwasanaeth lleol 
ar gyfer eich cartref 

neu fusnes 

Ffoniwch 

Andrew Reeves 
01443 407442 

neu 
07956 024930 

I gael pris am unrhyw 
waith addurno 

RIVERVIEW CHIROPRACTIC 

81 HOPKINSTOWN ROAD, 
PONTYPRIDD, CF37 2PS 

01443 650634 

AM DRINIAETHAU EFFEITHIOL AM BOEN 

GWDDF A CHEFN 
PEN TOST 

YSGWYDDAU A PHEN-GLINIAU 
“WHIPLASH” 
SCIATICA 

AC 
ANAFIADAU CHWARAEON 

YN OGYSTAL AG ASESIAD 
IECHYD LLAWN 

MEWN AWYRGYLCH 
HAMDDENOL A GLAN 

DR OLWEN A GRIFFITHS 
BSC. (HONS) CHIRO 

GCC & BCA COFRESTRIEDIG 

CLWB Y 
DWRLYN 

GOLYGYDD 
Penri Williams 
029 20890040 

HYSBYSEBION 
David Knight 029 20891353 

TRYSORYDD 
Elgan Lloyd 029 20842115 
CYHOEDDUSRWYDD 

Colin Williams 
029 20890979 

Rydym yn darparu Triniaeth Effeithiol 
a Phroffesiynol ar gyfer: 

Anafiadau Chwaraeon ∙ Poen Cefn ∙ 
Nerf Clwm ∙ Anafiadau Clun a Pen­glin ∙ 
Pen Tost Tyndra ∙ Poenau Gwddf ac 
Ysgwydd ∙ Osteoathritis ∙ Chwiplach ∙ 

Babanod a Phlant 

Ymweliadau Cartref 
ac Apwyntiadau yn yr Hwyr, 

Darparu Adroddiadau Meddygol, 
Gofrestrwyd gyda BUPA a PPP. 

Ffôn: 01443 485302 
www.pontypriddosteopaths.co.uk 
9 Gelliwastad Road, Pontypridd 
CF37 2BW (dros ffordd i’r Miwni) 

Aelod o GOsC a BOA 

Dewch i gwrdd ag Aelodau’r 
Confensiwn a rhoi eich barn 

Hawl i Holi 
6.30 pm dydd Iau 
25 Mehefin 2009 
Amgueddfa Genedlaethol, 
Caerdydd 
Ceir rhagor o wybodaeth am 
Gonfensiwn Cymru Gyfan ar 
www.confensiwncymrugyfan.org. 

Cyngerdd 

Côr “Vos da Locarno” 
y Swisdir 

a 
Côr Godre’r Garth 

Yn Eglwys San Pedr, 
Y Rhath. 

Dydd Sadwrn 20 Mehefin 2009 
Am: 7:30yh 

Cyfle unigryw i glywed y côr hwn o 
ardal Eidaleg ei hiaith Canton Ticino 

yn Ne’r Swistir ar y cyd â Chôr 
Godre’r Garth

Llinellau ffôn Cymraeg 

Mae llawer o wasanaethau 
yn darparu llinellau ffôn 

Cymraeg. Ewch i 

www.cymorth.com 
i gael y rhifau ffôn. 

PONTYPRIDD 
Gohebydd Lleol: 

Jayne Rees 

PENTYRCH 
Gohebydd Lleol: 
Marian Wynne 

Taith i Went 
Ers  rhai  blynyddoedd  bu  teithiau  cerdded 
yn  rhan  o  raglen  flynyddol  Clwb  y 
Dwrlyn. Fis Ebrill cynhaliwyd taith Nabod 
y Fro  dan  arweiniad Don Llywelyn,  y  tro 
yma  o  gwmpas  Creigiau  gyda’r  cyfle  i 
elwa ar wybodaeth eang yr arweinydd. Ym 
mis  Gorffennaf  bydd    penwythnos    o 
gerdded draw yn y gorllewin.   Eleni, fodd 
bynnag,  penderfynwyd  ychwanegu  taith 
diwrnod  ar  y  9fed  o  Fai  dan 
arweinyddiaeth Rhys Dafis. 
I  Went  y  penderfynodd  Rhys  fynd  â’r 

bws  gan  aros  yn  gyntaf  ym  Mlaenafon  i 
weld  y  gwaith  haearn  sydd  erbyn  hyn  yn 
un  o  safleoedd  treftadaeth  y  byd.  Cafwyd 
cyfle  i  grwydro  o  gwmpas  gan  ryfeddu  at 
gamp  yr  arloeswyr  diwydiannol  a’i 
sefydlodd  yn  niwedd    y  18fed  ganrif,  yn 
ogystal  â gweld bythynnod  y gweithwyr a 
ddefnyddiwyd  ar  gyfer  ffilmio  y  gyfres 
deledu ‘Coal House’. Ymlaen wedyn i ben 
y Blorens a cherdded dros y bryn, lawr at y 
gamlas ac i Gofilon i gwrdd â’r bws i fynd 
‘nôl  am  swper  yn  y  Rifleman  ym 
Mlaenafon . 
Er  gwaethaf  y  darogan,  prin  y  gwelwyd 

unrhyw  law  a  mawr  fu’r  mwynhad  ­  y 
gwaith  haearn  yn  werth  ei  weld,  ac  yna 
cwmniaeth ddifyr wrth gerdded, a Rhys yn 
rhannu o’i wybodaeth wrth dynnu sylw at 
y  golygfeydd  a’r  bywyd  gwyllt.  Diwrnod 
bendigedig,  er  i’r  llethr  serth  lawr  i’r 
gamlas fod yn dipyn o sialens! 
Diolch yn  fawr iawn i Rhys a Sheila am 

drefnu’r  cyfan  mor  drylwyr.  Gobeithio  y 
daw cyfle eto y flwyddyn nesaf. 

Genedigaeth 
Llongyfarchiadau  gwresog  i Heledd  a  Jon 
Hall  ar  enedigaeth  Elan  Gwen  ddiwrnod 
olaf  Ebrill.  Mae’n  cael  gofal  mawr  gan 
Iestyn ac Owain ac mae Elenid yn Fam­gu 
balch i bump wyres a dau  ŵyr erbyn hyn. 
Pob dymuniad da iddynt fel teulu. 

Pencampwyr Rygbi 
Llongyfarchiadau  i’r  pencampwyr  sef  tîm 
cynta’ Clwb Rygbi Pentyrch.  Byddant  yn 
chwarae  yn  nhrydedd  adran  y  De 
Ddwyrain  wedi  iddynt  ennill  gêm  ola’r 
tymor yn erbyn Glynrhedyn. Cyn hir bydd 
yr estyniad i’r Clwb wedi ei gwblhau ac fe 
fydd yna leoliad arall i gynnal cyfarfodydd 
a digwyddiadau yn y pentref. 

Penwythnos o Ddathlu 
Bu’n  benwythnos  prysur  o  ddathlu  i dri  o 
ddynion  y  pentref  yn  ddiweddar  wrth  i 
Glwb    Cymric  Caerdydd  ddathlu  40 
mlynedd  o  chwarae  pêl  droed.  Bu Gareth 
Huws  yn  trefnu’n  ddiwyd  ar  gyfer  yr 
achlysur. Yn ôl a ddywedir, ‘roedd Gareth 

yn  daclwr  cadarn  yn  ei  ddydd  a  Rhodri 
Gwyn  Jones  yn  giciwr  gôl  toreithiog,  tra 
bod  Dewi  Huws  yn  gôl  geidwad  sicr  ei 
amddiffyn. Cynlluniwyd crysau T arbennig 
gan Y Mochyn Du a daeth 130 at ei gilydd 
i ginio mawreddog yn Stadiwm SWALEC. 
Mae’n  debyg  mai  hysbys  y  Clwb  ar  y 
cychwyn  oedd,  “Football  skills  desirable. 
Knowledge of Welsh essential!” 

I’r Wladfa 
Pob  dymuniad  da  i  Hywel  Roberts,  Tŷ 

Croeso 
Llongyfarchiadau  i  Kevin  a  Claire 
Griffiths,  Gelliwastad  Grove,  ar 
enedigaeth merch  fach. Chwaer  newydd  i 
Ffion  Lili. 

Symud Tŷ 
Pob  hwyl  yn  eu  cartref  newydd  i  Eleri 
Griffiths  a’i  theulu  a  hefyd  ei  brawd, 
Trystan.  Maent  wedi  ymgartrefu  ers 
ychydig  fisoedd  yn  Heol  Llanwynno, 
Pantygraigwen. 

Merched y Wawr 
Diolch  o  galon  i  Catrin  Morris  am  ei 
chyfraniad  i’r  cyfarfod  diwethaf.  Braf 
oedd  croesawu  aelodau  newydd  unwaith 
eto  i’r  gangen.  Roedd  un  o’r  cwmni  yn 
falch  iawn  o  weld  Catrin  a  chlywed  ei 
hanes. Buodd  Janice Erskine  yn  athrawes 
yn  Ysgol  Gynradd  Gymraeg  Tonyrefail 
pan  oedd Catrin a’i  brodyr  a’i  chwaer  yn 
ddisgyblion yno. Doedden nhw ddim wedi 
cwrdd ers dros 30 o flynyddoedd! Bellach 
mae Janice wedi ymgartrefu yn Efail Isaf. 
Bydd cyfarfod mis Mehefin yn agored  i 

bawb. Mae  aelodau  o  Adran  Bro  Taf  yn 
dod i’n diddanu nos Wener Mehefin 12fed 
yn  Neuadd  y  YMCA  ym Mhontypridd,  i 
ddechrau am 7.00p.m. (nid am 7.30 fel ein 
cyfarfodydd  arferol)  Dyma  gyfle  i  weld 
doniau  arbennig y  criw  ifanc  yn dilyn  eu 
llwyddiant yn Majorca ac yn Eisteddfod yr 
Urdd. Pris y tocynnau yw £3.00 
Am fwy o wybodaeth neu am docynnau 

cysylltwch  â  Margaret  Francis 
01443492838  neu  Jayne  Rees 
01443405837 

Doniau Pontypridd 
Llongyfarchiadau  ar  eu  perfformiadau 
gyda Chwmni Theatr  Ieuenctid  yr Urdd  i 
Huw  Blainey  a  Bethan  Walkling.  Yn 
ystod wythnos yr Eisteddfod buodd y ddau 
yn  aelodau  o  gast  y  ddrama  gerdd 
“Ffawd” ar lwyfan Canolfan y Mileniwm. 
Mae’r  ddau  yn  ddisgyblion  yn  Ysgol 
Gyfun Rhydfelen. 

Cwrs Iechyd a 
Diogelwch trwy gyfrwng 

y Gymraeg 
Mae cwmni Jobtrac wedi dechrau cyrsiau 
Iechyd  a  Diogelwch  yn  y  Gweithle  (yn 
cynnwys  trin  llwythi  ac  offer  sgrin 
arddangos).  Mae’r cyrsiau yn addas i bob 
lefel  o  staff  ac  yn  costio  £60  y  person. 
Ceir  diwrnod  cyfan  o  hyfforddiant  o 
09.30 tan 04.30. 
Mae’r  cwrs  yn  cynnwys  crynodeb  o 

gyfreithiau  perthnasol,    dyletswyddau’r 
cyflogwr  a    dyletswyddau’r  gweithwyr. 
Mae’n  trafod  cyfrifoldebau  yn  cynnwys 
Asesu  risg,  Atal  damweiniau,  Cyfarpar 
gwaith,  Trydan,  Diogelwch  Tân,  Iechyd 
galwedigaethol,  Sŵn,  Cemegolion,    Trin 
llwythi  ag  ergonomeg,  Diogelwch  mewn 
swyddfa  (gan  gynnwys  braslun  o  offer 
sgrin  arddangos). Yn  y  sesiwn  ymarferol 
ystyrir   Asesiad o’r gweithle, Archwilio’r 
gweithle, Asesiad COSHH sylfaenol. 
Cysylltwch  â  Jobtrac  ar  01443  843800 

www.jobtraccymru.co.uk 

caerdydd.biz 
Cip ar Bobl y Ddinas 
Mae  gwefan  newydd wedi  cychwyn  sy’n 
dilyn hynt a helynt pobl Caerdydd. Cewch 
ddarllen  pwy  sydd wedi  bod  ar  y  teledu, 
pwy  sydd  yn  y  wasg  a  gwybodaeth  am 
d d igwydd i ad au   C ym r a eg   yn g 
N g h a e r d yd d .   Ew c h   d r aw   i 
www.caerdydd.biz  i  ddarllen  y 
diweddaraf. 

Cnau,  sydd ar  fin cychwyn cyfnod o saith 
mis  yn  Y  Wladfa  ­  fel  swyddog  Maes 
Dyffryn Camwy, Menter  Patagonia. Bydd 
yn byw dros dro  felly yn ardal Y Gaiman. 
Y llynedd, roedd Hywel yn un o dri o staff 
yr Urdd fu'n arwain mintai o ddisgyblion o 
Ysgolion Uwchradd De Cymru i Batagonia 
dros gyfnod eu hanner tymor, mis Hydref. 
Bydd  yn  dychwelyd  i'w  waith  arferol  fel 
swyddog  ieuenctid  celfyddydol  Gwersyll 
yr  Urdd,  Canolfan  y  Mileniwm,  Bae 
Caerdydd yn y flwyddyn newydd.

CREIGIAU 
Gohebydd Lleol: 

Nia Williams 

Marathon Llundain – 
Stori Eurof! 
Cynhaliwyd  un  o  achlysuron  mwyaf 
poblogaidd  Prydain  ar  ddydd  Sul  Ebrill 
26ain  sef Marathon  Llundain.  Dyma’r  tro 
olaf i gwmni Flora noddi’r Marathon. Dros 
y  blynyddoedd  codwyd  £422  miliwn  o 
bunnoedd  i  wahanol  elusennau,  yfwyd  92 
miliwn  o  boteli  o  ddŵr  ac  fe  gymerodd 
458,562 o redwyr ran yn y ras. 
Ar ddiwrnod braf â’r  tymheredd yn 12C 

roedd  Eurof  Davies,  Clôs  Tregarth, 
ymhlith  35,000  o  redwyr  eraill  yn  aros  i 
Syr Chris Hoe ddechrau y ras. Dechreuodd 
y dynion ‘elit’ sef Samuel Wanjiru, Tsegay 
Kebede  a  Jaouad Gharib  redeg  yn  gyflym 
gan  redeg  y  filltir  gyntaf  mewn  pedair 
munud a 35 eiliad gydag Eurof yn dynn ar 
eu sodlau! 
Cododd  y  tymheredd  i  16C  ac  fe 

gyrhaeddodd Eurof hanner  ffordd mewn 1 
awr  a  40  munud.  Roedd  yn  dal  i  fedru 
gweld  y  rhedwyr  ‘elit’  er  eu  bod  nhw  yr 
ochr arall i’r ffordd yn dod yn ôl o’r Isle of 
Dogs tra bo Eurof ar ei ffordd I’R dociau! 
Tra  bod  Wanjiru  yn  yfed  ei  siampên 

roedd  Eurof  yn  dechrau  blino  wrth 
gyrraedd 17 milltir. 
Wrth iddo rasio neu hercian lawr y Mall 

ticiodd y cloc heibio i 3 awr 30 munud ac 
roedd  rhyw  40  metr  o’r  llinell 
derfyn.Deuddeg eiliad wedyn – croesodd y 
llinell! 
Roedd  yn  hapus  iawn  â’i  ymdrech  gan 

iddo  wneud  ei  amser  gorau  mewn 
Marathon Llundain. 
Hoffai ddiolch  i bawb a’i gefnogodd ac 

fe  lwyddodd  i  godi  £800  tuag  at  elusen 
Arennau Cymru. 
Llongyfarchiadau  mawr,  Eurof!  Mae’r 

holl bentref yn falch o’th lwyddiant! 

Cofion at … 
…  Geraint  Herbert,  fu  yn  yr  ysbyty  yn 
derbyn  triniaeth  yn  ddiweddar.  Gwellhad 
llwyr a buan i ti, Geraint. 
Mae Geraint newydd basio gradd 8 piano 

gydag anrhydedd ac Aled wedi pasio gradd 
6 trwmped. 
Bu  Aled  hefyd  yn  llwyddianus  yn 

Eisteddfod  yr  Urdd  gan  gael  3ydd  yn  yr 
unawd  pres  i  flynyddoedd  6,7,ac  8  gyda 
Geraint yn cyfeilio iddo! 

Chwaraewr y Flwyddyn 
Llongyfarchiadau  mawr  i  Morgan  Rhys 
Williams  am  gipio  tlws  Chwaraewr  y 
Flwyddyn,  rygbi,  Ysgol  Plasmawr!  Yn 
anffodus  collodd  Morgan  y  ginio  holl 
bwysig  –  roedd  ar  daith  rygbi  i  fyny  yn 
Newcastle  bell  gyda  thîm  rygbi  Pentyrch. 
Collodd  hefyd  y  cyfle  i  gwrdd  â’i  arwr, 

Ysgol Creigiau 

Timau’r Cwis Llyfrau 

Parti Caribi 
Morgan Rhys Williams 

Jamie  Roberts  gan  taw  ef  oedd  y  gŵr 
gwadd  ar  y  noson.  Mae  Morgan  yn 
ddyledus  iawn  i  holl  staff  Chwaraeon 
Ysgol  Plasmawr  a  fuddsoddodd  gymaint 
o’u  hegni,  amser  ac  amynedd  i’w 
hyfforddi! 

Llongyfarchiadau mawr i … 
…  Hanna  Davies,  Clôs  Tregarth  ar  ei 
llwyddiant yn ei harholiad ffliwt, gradd 1! 
Da iawn ti, Hanna – dal ati! 

Tro i’r gorffennol 
Braf oedd gweld Dr Siân – ein cymdoges – 
ar ‘Ble aeth pawb?’ ychydig wythnosau yn 
ôl.  Rhaglen  ddifyr  iawn  yn  troi  o 
gwmpas  grwp  o  ferched  o  Ysgol 
Penweddig  –  a’i  hathro  Ffrangeg  – 
Bernard!  Diddorol  iawn  oedd  olrhain 
hanes  pawb  rhyw  ugain  mlynedd  yn 
ddiweddarach. 

Cylch Cadwgan 
Yn  Festri  Bethlehem,  Gwaelod  y  Garth  y 
daeth  pawb  ynghyd  y  tro  hwn  i  fwynhau 
noson yng nghwmni y fam a’r ferch hynod 
dalentog Menna Elfyn a’r Dr Fflur Dafydd. 
Darllenodd Menna ychydig o’i cherddi – y 
dwys a’r digri  fel ei gilydd, ac  fe gawsom 
hanes  ysgrifennu  ambell  i  gân  gan  Fflur 
cyn  iddi  hi  eu  canu  i  ni.  Noson  hyfryd, 
hwyliog – roedd yn fraint cael bod yno.

Er bod yr hanner tymor yma wedi bod yn un 
byr,  mae  wedi  bod  yn  un  llawn  a  phrysur 
iawn! 

Roedd  hi'n  ddiwrnod  cyffrous  iawn  i  blant 
Dosbarth 1 yn ddiweddar pan aethant ar drip 
i  Gastell  Coch  ac  i'r  Goedwig  Fawr.  Bu'r 
plant  a'r  oedolion wrthi'n  brysur  yn  chwilio 
am  Dylwyth  Teg  yn  y  goedwig  ac  mae'n 
debyg  iddynt  ddod  o  hyd  i  ambell  un!  Fe 
fuon nhw'n lwcus iawn hefyd o ddod o hyd i 
lawer o drysorau yn cuddio yn y goedwig. 

I  Lancaiach  Fawr  yr  aeth  Dosbarth  3  ar  eu 
gwibdaith nhw gan eu bod yn astudio oes y 
Stiwartiaid.  Mae'n  debyg  bod  ysbrydion  ar 
hyd  y  lle  yn  y  maenordy  ond  ni 
ymddangosodd un ar y diwrnod hwnnw! Yn 
dilyn taith o amgylch yr adeilad, fe gawsant 
hwyl  yn  creu  bagiau  bach  o  berlysiau 
persawrus i fynd adre gyda hwy. 

Fe gerddodd Dosbarth 4 i lawr i'r pwll broga 
yn  y  pentre’  un  diwrnod.  Fe  fuon  nhw'n 
ffodus iawn o gael gweld nifer o greaduriaid 
y pwll e.e. penbyliaid, ceffylau dŵr, chwilod 
dŵr a  rhiain y dŵr. Roedd ambell hwyaden 
yno hefyd yn cadw llygad arnynt! 

Fe  gafodd  yr  Adran  Iau  lawer  o  hwyl  un 
prynhawn yn gwrando ac yn edrych ar Luke 
yn  eu  hatgoffa  mewn  ffordd  ddifyr  iawn  o 
bwysigrwydd  croesi'r  ffordd  fawr  yn 
ddiogel.  Roedd  Luke  yn  gymeriad  doniol 
iawn ond neges ddifrifol oedd ganddo  i  bob 
un. 

Ar ddiwrnod Neges Ewyllys Da, fe ddaeth yr 
Adran Gymraeg  at  ei  gilydd  am wasanaeth. 
Thema'r  neges  eleni  oedd  "Newid 
Hinsawdd"  a  braf  oedd  gweld  bod  rhai  o 
gyn­ddisgyblion  yr  ysgol  wedi  bod  yng 
nghlwm a  chreu'r  neges a pherfformio'r  gân 
oedd  yn  cyd­fynd  a  hi.  Darllenodd 
disgyblion  Bl.  6  y  neges  yn  Gymraeg  i 
weddill y plant cyn ei gweld hi mewn nifer o 
ieithoedd  eraill.  Cafwyd  tipyn  o  hwyl  yn 
dyfalu'r  ieithoedd  dieithr!  Anfonodd 
Dosbarth 2  eu neges hwy eu hunain  ar  ffurf 
e­bost i blant Ysgol Santes Tudful a fuodd hi 
ddim yn hir cyn iddynt dderbyn e­bost yn ôl 
yn dweud "Diolch o galon am yr e­bost. Mae 
Morris  y  Gwynt  ac  Ifan  y  Glaw  yn  brysur 
iawn  yma  heddiw.  Byddwch  yn  blant  da  i 
Mrs Hughes!" 

Fe  gawsom  ymweliad  gan  Mr  Urdd  un 
diwrnod ac fe ddaeth â'i ffrindiau, Cadi a Dai 
gyda  fe!  Roedd  Mr.  Urdd  am  ein  hatgoffa 
bod  yr  Eisteddfod  yma  yng Nghaerdydd  yn 
ystod  gwyliau'r  hanner  tymor.  Roedd  yn 
edrych  ymlaen  at  weld  gymaint  o'r  plant  â 
phosib i lawr yn mwynhau yn y Bae ac roedd 
am  ddymuno  pob  lwc  i'r  plant  hynny  sy'n 
cystadlu  ac  yn  cynrychioli'r  ysgol  yn  yr 
Eisteddfod ­ Mabli Tudur, y Triawd Pres a'r 

Grŵp  Llefaru  Ail­Iaith.  Pob  lwc  oddi  wrth 
Mr Urdd a phawb yn yr ysgol! 

Llongyfarchiadau  i'r  ddau  dîm  a  fu'n 
perfformio yn ail  rownd cystadleuaeth Cwis 
Llyfrau'r Sir. Cyflwynodd tîm B1.6, sef Sara, 
Nia,  Celyn, Manon,  Ffion,  Alice, Matthew, 
Dafydd a Rhodri y llyfr "Matilda" gan Roald 
Dahl.  "Cerddi'r  Cof'  gan Mererid  Hopwood 
oedd dewis Gruffydd, Heledd, Henry, Gruff, 
Tomos  a  Christopher  sef  tîm  B1.4.    Fe 
roddodd  y  ddau  dîm  berfformiadau  gwych. 
Diolch i Mrs Ruth Lloyd am fod mor barod i 
ddod mewn i hyfforddi'r timau. 

Thema Dosbarthiadau 5 a 6 y tymor hwn yw 
Gwyliau yn y Caribi a dyma fynd ati i drefnu 
carnifal Garibiaiadd! Dyma  adroddiad Rhys 
Lynch am hanes y carnifal. 

Carnifal Caribiaidd Campus 
Ddydd Mercher, Mai 20fed 2009, daeth sŵn 
4 cornet yn chwarae o Ddosbarthiadau 5 a 6 
wrth  i  blant y dosbarthiadau ddechrau ar eu 
gorymdaith  o  gwmpas  yr  iard.  Roedd  y 
Carnifal wedi dechrau! Roedd yr offerynwyr 
yn  chwarae  'Calypso  St.  Lucia'  tra  roedd 
gweddill  y plant yn canu geiriau oedd wedi 
eu  cyfansoddi  gan  rai  o  blant  Dosbarth  6. 
Aeth  yr  orymdaith  yn  ei  flaen  drwy 
goridorau'r  ysgol  i'r  man  gorffen  yn  y 
neuadd.  Gorymdaith  lwyddiannus!  Roedd 
hi'n  edrych  yn  addawol  bod  carnifal  gwych 
yn mynd  i ddechrau.  I  groesawi'r  orymdaith 
i'r neuadd roedd mwy o gerddoriaeth ­ y  tro 
yma  sain  trymped,  sacsoffonau  a  gitâr 
drydanol oedd i'w clywed. 
Yn  y  neuadd  roedd  nifer  o weithgareddau 

gan  gynnwys  gêm  y  gneuen  goco,  dawnsio 
limbo,  taro'r  piniata,  twrio'r  twba  lwcus, 
cwis,  peintio  wyneb  a  bwyta  r  bara  banana 
roedd  y  plant  wedi  ei  goginio'n  gynt  yn  yr 
wythnos. Yn  syth, gwnaeth dosbarth 6 gwis 
dosbarth 5. Roedd cwestiynau diddorol wedi 
cael  eu  paratoi.  Tra  bod  dosbarth  6  yn 
gwneud  y  cwis,  roedd  dosbarth  5  yn 
crwydro'r   neuadd  yn  mwynhau 'r 
gweithgareddau.  Un  o'r  gweithgareddau 
mwyaf  poblogaidd  oedd  y  piniata.  Cafodd 
pawb  dri  thro  i  daro'r  asyn  bach  ac  ar  ôl 
dioddef  llawer  o  gleisiau  difrifol,  yn  y 
diwedd, daeth y losin allan. Hwre!! 
Tra  bod  dosbarth  6  yn  bwrw'r  piniata, 

roedd dosbarth 5 yn gwneud y  limbo. Ar ôl 
pob rownd, roedd y bar yn symud yn is ac yn 
is.  Llongyfarchiadau  i  Dafydd  Dodson  a 
nifer o blant eraill a ddangosodd dipyn o sgil 
yn gwneud hyn! Casglodd pawb at ei gilydd 
wedyn i chwarae gêm y gneuen goco. Y gêm 
oedd  i  basio'r  gneuen  goco  o  gwmpas  y 
cylch a phwy bynnag oedd yn dal y gneuen 
goco  pan  roedd  y  gerddoriaeth  yn  stopio 
roedden  nhw  allan.  Cafwyd  tipyn  o  hwyl  a 
sbri!
Gwaith Mrs Willis  oedd  peintio  wynebau 

plant. Roedd nifer o luniau i ddewis ohonynt, 
gan  gynnwys  dolffin,  haul  y  Caribi  a 
choeden  balmwydd.  Ar  un  stondin  roedd 
gwledd o ffrwythau ar gael i'w rhoi ar ffyn ­ 
bananas, mefus, grawnwin, pin afal, melon a 
kiwi  yn  ogystal  â  diodydd  i  ladd  y  syched. 
Hapus  iawn  oedd  y  plant  wrth  ddychwelyd 
yn  ôl  i'r  dosbarth.  Cafon  nhw ddiwrnod  i'w 
gofio. 

Rhys Lynch 

5 

Ysgol 
Gynradd 
Gymraeg 
Llantrisant 

Eisteddfod 
Pob lwc i bawb a fydd yn cystadlu yn ystod 
gwyliau Sulgwyn. 
Dydd  Llun  :    Ensemble  Offerynnol, 
Ensemble Lleisiol. 
Dydd Mawrth  :   Unawd Pres  ­  Llewelyn 
Davies,  Alaw Werin  ­  Caitlin  Jones,  Parti 
Deulais, Côr yr ysgol. 
Dydd Mercher:   Parti Deulais Bl 9 ac Iau i 
Adrannau (plant yr ysgol a chyn­ddisgyblion 
ym Ml  7, 8 a 9). 

Cyngerdd Symffoni Cerdd a Chân 
Cynhelir y  cyngerdd yn Neuadd Dewi Sant, 
Caerdydd am 7 o’r gloch, 
2il Gorffennaf.  Tocynnau  ar  gael  o Neuadd 
Dewi Sant.  Dewch i gefnogi ’r  Côr! 

CRhA  ­  Dawns  Haf  Nos  Wener,  19eg 
Mehefin. 
Achlysur sy’n boblogaidd iawn!   Cynhelir y 
ddawns  eleni  yng  Ngwesty’r  Vale  yn  y 
‘Castle Suite’.   Pris y tocyn £35 (un person). 
Yn cynnwys   am 7.15 pm  ­  Diodydd, 8.00 
pm  ­  Cinio  3  chwrs,  Raffl,  Disgo  a  Bar 
Hwyr. 
Os  oes  diddordeb  gyda  chi,  cysylltwch  â 

Helen Phillips erbyn 11/06/09 
(01443 – 237837) 

Y Ras Hwyaid 
Diolch  yn  fawr  i  bawb  am  ein  cefnogi. 
Gwerthwyd  dros  1100  o  hwyaid. 
Cynhaliwyd y ras ddydd Sul 24 Mai.  Cewch 
y canlyniadau yn y rhifyn nesaf! 

Mae  Canolfan  Cymraeg  i  Oedolion 
Morgannwg  wedi  cyhoeddi  llyfryn  sy’n 
rhestru  yr  holl  gyrsiau  ar  gyfer  Cymraeg  i 
Oedolion 2009­10. Os hoffech gael copi neu 
os ydych yn adnabod dysgwr ffyddai’n hoffi 
cael  gwybodaeth  ffoniwch  01443  483600 
neu www.glam.ac.uk/welsh. 

Cyrsiau Cymraeg i 
Ddysgwyr

EFAIL ISAF 
Gohebydd Lleol: 
Loreen Williams 

Ysgol Gynradd 
Gymraeg 

Evan James 

Gwellhad Buan 
Dymunwn  adferiad  iechyd  buan  i 
Marilyn  Watkins,  gynt  o  Heol  y  Parc, 
Efail  Isaf,  sydd  yn  treulio  ychydig  o 
amser yn Ysbyty Dewi Sant ar ôl torri ei 
choes. Gobeithio y gwelwn Marilyn yn ôl 
gyda’i  ffrindiau  yng  Nghartref  Garth 
Olwg cyn bo hir. 
Dymuniadau  gorau hefyd  i  Eiry  Jones, 

Parc  Nantcelyn  sydd  wedi  derbyn 
triniaeth  ar  ei  llygad  yn  ddiweddar. 
Dymunwn adferiad iechyd buan i’r ddwy 
ohonoch. 

Swydd Newydd 
llongyfarchiadau  i  Petra  Davies,  Clos  y 
Coed  ar  ei  dyrchafiad  i Swydd Pennaeth 
Ysgol Llyn y Forwyn yn y Rhondda. Ar 
hyn  o  bryd  Petra  yw  Dirprwy  Bennaeth 
yr  ysgol.  Dymuniadau  gorau  i  ti  yn  dy 
swydd newydd. 

Genedigaeth 
Llongyfarchiadau  gwresog  i  Dawn  a 
Gwion  Rees,  Penywaun  ar  enedigaeth 
merch  fach  ar  fore  Gwener,  Mai  22ain. 
Wyres fach arall i Ann ac Eirian Rees. 

Y TABERNACL 
Arddangosfa o Hanes y Tabernacl 
Mewn  cyfarfod  yn  Y  Tabernacl  yn 
ddiweddar  penderfynwyd  bwrw  ymlaen 
gyda’r  syniad  o  greu  arddangosfa  o 
Hanes yr Eglwys i’w chynnal pan  fydd y 
Ganolfan  newydd  yn  agor.  Os  oes 
gennych  unrhyw  hanesyn  diddorol  neu 
luniau  fe  fydd  aelodau’r  pwyllgor  yn 
falch i glywed gennych. 

Creu dolen â Lesotho 
Brynhawn Sul,  y  degfed  o Fai  fe  ddaeth 
Gwenallt Rees i sgwrsio am ei ymweliad 
diweddaraf  â  Lesotho.  Mae  Eglwys  y 
Tabernacl,  Caerdydd,  o  dan  arweiniad 
Gwenallt, eisoes wedi gefeillio ag eglwys 
yn  Lesotho.  Maent  yn  gwneud  gwaith 
gwych yno yn cynnal y gymuned ac mae 
amryw  o’n  haelodau  ni  yn  awyddus  i 
ddilyn  patrwm Caerdydd. Mae  Gwenallt 
eisoes  wedi  cysylltu  â  swyddogion 
eglwys  yn Mohale’s  Hoek  ar  ein  rhan  a 
byddwn  yn  dechrau  creu  dolen  gyda’r 
gymuned  yno  yn  fuan,  o  dan  arweiniad 
Elenid Jones. 

Cymorth Cristnogol 
Bu  aelodau’r  Tabernacl  yn  brysur  yn 
dosbarthu  a  chasglu  amlenni  Cymorth 
Cristnogol  yn  yr  ardal  yn  ystod  y  mis. 
Roedd peth gofid eleni y byddai’r wasgfa 
economaidd  yn  effeithio  ar  ein  casgliad 

ond  derbyniwyd  cyfanswm  digon 
anrhydeddus  o  dros  fil  o  bunnoedd. 
Diolch i bawb a gyfrannodd. 

Clwb Hwyl gyda Twm 
Mae  clwb  chwarae wedi  ei sefydlu  yn Y 
Tabernacl i  roi cyfle i blant yr Ysgol Sul 
a’r  Twmiaid  Bach  a’u  rhieni  i 
gymdeithasu ym mharc y pentref. Trefnir 
y sesiynau  rhwng hanner awr wedi 5 a 7 
o’r  gloch  y  prynhawn. Mae’r  dyddiadau 
canlynol wedi eu trefnu  ­  dydd Mercher, 
Mehefin  3ydd,  dydd  Mawrth,  Mehefin 
16eg,  dydd  Iau  Gorffennaf  2il,  dydd 
Mercher Gorffennaf 15fed. Dydd Mawrth 
Gorffennaf  28ain  Gwibdaith  i  Fferm 
Amelia  (10.00  yb).  dydd  Iau, Awst 13rg 
Gwibdaith i Sain Ffagan (10.00yb). Dydd 
Mercher,  Awst  26ain  Gwibdaith  i  lan  y 
môr (10.00 yb). Dewch yn llu am hwyl a 
sbri. 

Merched y Tabernacl 
Ar  fore diflas,  glawog daeth nifer  fach  o 
aelodau  ynghyd  yn  Sain  Ffagan  i  gael 
sgwrs dros baned o goffi. Cawsom gyfle i 
drefnu  ein  cyfarfod  nesaf,  sef  Te Mefus 
yng  nghartref  Ros  yn  Rhydlafar  Nos 
Fercher,  Gorffennaf  1af  o  hanner  awr 
wedi  pump  tan  saith  o’r  gloch.  Bydd 
elw’r  noson  yn  cael  ei  gyflwyno  i 
Ymgyrch  De  Affrica’r  eglwys.  Croeso 
cynnes i chi ymuno â ni. 

Gweithgareddau Adeg Y Pasg 
Cyn  y  Pasg  cynhaliwyd 
cystadleuaeth gwneud hetiau Pasg 
yn y dosbarth derbyn.  ’Roedd yn 
anodd dewis y gorau  felly cafodd 
pob un o’r plant wobr! Yn ystod y cyfnod 
hwn  hefyd  anfonwyd  cardiau  Pasg  at 
blant mewn  ysgolion  yng Ngwlad  Pwyl, 
Rwmania a’r Eidal ac ’roedd cyffro mawr 
yn yr ysgol pan dderbyniodd y disgyblion 
nifer o gardiau o’r gwledydd hyn. 

Gwobr Annisgwyl 
Ar  ôl  ymweld  â  phantomeim  ‘Lleu 
Llawgyffes’  ym  mis  Ionawr  roedd  plant 
dosbarth 10 wrth eu boddau pan glywsant 
eu bod wedi ennill y wobr gyntaf am greu 
‘collage’ o gymeriadau o’r panto. Y wobr 
oedd  llun o dîm rygbi Cymru  enillodd Y 
Gamp Lawn y  llynedd a’r plant gafodd y 
wobr  oedd  Nyasha  Thomas,  Bethany 
Randell, Lauren Holmes, Niamh Davies a 
Daniel Gabe. (Llun tudalen 16) 

Sioeau 
Perfformiwyd sioe wyddonol yn yr ysgol 
oedd yn  llawn hwyl ac wrth wylio’r sioe 
dysgodd  y  plant  lawer  am  rymoedd 
disgyrchiant  a  sut  mae’r  corff  yn 
gweithio.  Cafodd  y  disgyblion  gyfle  i 
gymryd rhan yn y sioe. 
Daeth  sioe  hanesyddol  i’r  ysgol  hefyd. 

Actiodd  Stephen  Attwell  rannau  rai  o 
dywysogion Cymru a dysgodd y plant am 
lysoedd ganrifoedd yn ôl. 

Gwasanaeth  Dydd  Ewyllys  Da  Urdd 
Gobaith Cymru 
Cafwyd gwasanaeth hyfryd yn neuadd yr 
ysgol.  Yn  ystod  y  gwasanaeth  soniwyd 
am hanes yr Urdd ac am y neges ewyllys 
da  eleni.    Canwyd  cân  ‘Twymo  Byd 
Eang’  gyfansoddwyd  gan  blant  ysgolion 
Plasmawr  a  Fitzalan  yng  Nghaerdydd  a 
thrafodwyd  pwysigrwydd  gofalu  am  yr 
amgylchedd  e.e.  ail­gylchu.  Anfonodd  y 
plant  gardiau  Ewyllys  Da  at  ysgolion 
eraill. 

Yr Ail Ocsiwn Mawr 
Nodyn byr  i’ch atgoffa am yr Ail Ocsiwn 
mawr  i’w  chynnal  yn  neuadd  y  pentref, 
Pentyrch Nos  Sadwrn, Mehefin  6ed  am  7 
o’r  gloch.  Mae  rhestr  yr  eitemau  ar  gael 
gan Gwilym Treharne. Yr arwerthwr  fydd 
Brian  Davies.  Dewch  yn  llu  os  am 
fargeinion! 

Trefn yr oedfaon ar gyfer Mis Mehefin 
Mehefin  7fed:  Gwasanaeth  Cymun  o  dan 
arweiniad ein Gweinidog. 
Mehefin 14eg: Y Parchedig Aled Edwards 
Mehefin 21ain: Oedfa Deuluol 
Mehefin 28ain: Mr Emlyn Davies. 

Stephen Attwell yn sôn am rai o 
Dywysogion Cymru 

Sioe Wyddonol

Trip  Dosbarth  Derbyn  Mrs  Evans  i 
Ganolfan Arddio ‘Pughs’ 
Aeth  plant  Dosbarth  Mrs  Evans  ar 
wibdaith  i  ymweld  â  Chanolfan  Arddio 
Pughs  yn  Radyr  yn  ddiweddar.  Cawsom 
lawer  o  hwyl  yn  edrych  ar  y  gwahanol 
blanhigion oedd ar werth yna. 
Ers  yr  ymweliad mae’r  plant wedi  bod 

yn  brysur  yn  troi’r  Gornel  chwarae    yn 
Ganolfan Arddio; ac yn plannu gwahanol 
fathau o lysiau e.e. tomatos, moron, tatws 
ac amrywiaeth o hadau blodau. 
Diolch  yn  fawr  i’r  rhieni  am  eu 

cefnogaeth  wrth  gyfrannu  hadau  a 
phlanhigion,  ac  i’r  rai  a  ddaeth  gyda  ni. 
Diolch  hefyd  i  Pughs  am  eu  croeso  a'r 
ddiod a bisgedi blasus. 
Daeth  Nicola  o’r  siop  "Flowers  and 

Things"  i  siarad  gyda’r  plant  am  ei 
gwaith, ac i ddangos i’r plant sut i drefnu 
blodau  ar  gyfer  basged.  Roedd  y  plant 
wrth  eu  bodd  yn  ei  gwylio  ac  yn  gofyn 
cwestiynau. Diolch yn fawr Nicola! 

Trip i Barc y Rhath 
Ar  fore  gwlyb  o  Fai,  aeth  plant  o 
ddosbarthiadau  Mrs  Widgery,  Mrs 
Leyshon,  Miss  Oakey  a  Mr  Davies  am 
drip  i  Barc  y  Rhath.  Cawsom  amser 
bendigedig  yn  edrych  ar  fyd  natur  yn  y 
parc,  dilyn mapiau, mynd  am drip mewn 
cwch, bwydo’r adar gwyllt a dysgu llawer 
am y planhigion a’r anifeiliaid sydd yn y 
tŷ  gwydr.  Llwyddom  hefyd  i  gyrraedd 
adref  yn  sych,  gan  i’r  glaw  gilio  tra 
roeddem  yn  y  parc. Diwrnod  ardderchog 
wir! 

Gweithgareddau cerddorol 
Mae’r  ysgol  yn  brysur  iawn  gyda 
gweithgareddau  cerddoriaeth  yn  ystod  yr 
wythnosau nesaf. Mae’r gerddorfa yn cael 
y fraint o berfformio ar lwyfan Canolfan y 
Mileniwm Ddydd Mawrth, Mai 26ain yng 
nghystadleuaeth  cerddorfa  Eisteddfod 
Genedlaethol yr Urdd. Pob lwc iddynt! 
Mehefin yr 2il bydd y gerddorfa a’r côr 

yn perfformio mewn cyngerdd i groesawu 
gwesteion  o  India  yn  y  Ganolfan  Gydol 
Oes ar Gampws Garth Olwg. Ar Fehefin y 
3ydd  bydd  y  parti  deulais  yn  teithio  i 
Falpas  i  berfformio mewn  cyngerdd  arall 
ar  gyfer  y  gwesteion.  Yna  Mehefin  yr 
8fed  bydd  y  gerddorfa  a’r  côr  yn 
perfformio  yng  Ngŵyl  Gerddoriaeth 
Rhondda Cynon Taf. 

CD y côr 
Yn ystod y misoedd diwethaf mae côr  yr 
ysgol  wedi  bod  yn  paratoi  ar  gyfer  eu 
menter  busnes  –  cynhyrchu  CD  o 
ganeuon. Mae’r  caneuon  yn  barod,  wedi 
nifer  fawr  o  ymarferion,  diolch  i’r  plant 

sydd  yn  rhoi’r  gorau  i’w  horiau 
cinio yn gyson er mwyn mynychu 
ymarferion. Wedi cystadlu brwd ar 
gyfer  enwi’r  CD,  pleidleisiodd  y 
côr  gan  ddewis  “Cân­tastig”  fel 
teitl  y CD – dewiswyd gan Osian 
Gruffydd,  llongyfarchiadau!  Mae 
plant  yr Adran  Iau  ar  hyn  o  bryd 
yng  nghanol  cystadlu  ar  gyfer 
dylunio  clawr y CD. Felly, wedi’r 
holl  baratoadau  bydd  y  côr  yn 
recordio’r  CD  ar  Fehefin  4ydd 
gyda’r  gobaith  o  ddechrau’i 
werthu erbyn diwedd y mis. Bydd 
un o’r caneuon ar y CD yn cael ei 
chanu  gan  blant  yr  ysgol  i  gyd  er 
mwyn  cynnwys  pawb  yn  y  fenter 
gyffrous.  Edrychwn  ymlaen  yn 
eiddgar at glywed y CD. 

Meithrin 
Mae plant y Meithrin wedi bod yn brysur 
yr  hanner  tymor  yma  yn  edrych  ar 
drychfilod.  Creodd  y  plant  we  pry  cop 
enfawr  ar  iard  yr  ysgol  gan  ddefnyddio 
gwlân. Yn ogystal,  fe wnaeth y plant pry 
cop  allan  o gacennau  a  bisgedi. Roedden 
nhw’n hyfryd iawn. 

Gwe pry cop y Meithrin 
Mwynheuodd y plant Meithrin  eu  trip  i’r 
goedwig  ger  yr  ysgol.  Aethant  a  bocs 
matsis  ar  y  daith  er  mwyn  ei  lenwi  a 
thrychfilod. 

Dydd Ewyllys Da 
Buom  yn  dathlu  Dydd  Ewyllys  Da 
Ddydd  Llun,  18fed  o  Fai.  Fel  rhan  o’r 
dathliad,  gwisgodd  pawb  mewn  gwisg 
dramor.  Cafodd  pob  dosbarth  gyfle  i 
arddangos eu gwisg i’r ysgol. 

Lluniau Dosbarth 
Diolch  i  Mr  Bode  am  ddod  i’r  ysgol  a 
thynnu  lluniau  dosbarth.  Edrychwn 
ymlaen at eu gweld. 

Myfyrwraig 
Croeso  cynnes  i  Megan  Owen  Davies  a 
Rhiannon  Lewis  sydd  wedi  dod  atom  o 
Brifysgol UWIC. Mae Megan yn nosbarth 
Mr Davies,  a  Rhiannon  yn  nosbarth Mrs 
Davies. Pob hwyl i’r ddwy ohonoch chi! 

Eisteddfod 
Pob  hwyl  i  Gerddorfa’r  ysgol  a  fydd  yn 
cynrychioli’r ysgol yn Eisteddfod yr Urdd 
yng  Nghaerdydd.  Diolch  i  Miss  Adams 
am  ei  holl  waith  caled.  Yn  ogystal,  pob 
hwyl  i  Osian  Gruffydd  yn  yr  adrodd  ac 
Eleri Roberts gyda’r unawd telyn a ffidl. 

Pêl­droed 
Ar  Ebrill  30au  aeth  bechgyn  a  merched 
Garth Olwg  i  dwrnament  pêl­droed  saith 
bob  ochr.  Cyrhaeddon  ni’r  rownd 
gynderfynol  a  chollon  ni  1­0  yn  erbyn 
Pontyclun.  Enillon  ni  dair  gem  a  gem 
gyfartal  yn  erbyn  Y  Ferch  o’r  Sgêr. 
Collon ni 2­1 yn erbyn Ysgol Old Castle, 
ennill  1­0  yn  erbyn  Heol­y­Celyn,  ennill 
2­0  yn  erbyn  Pontyclun  B,  ac  yn  erbyn 
Pont­Sion­Norton enillon ni 2­1. 

Gan James Christopher 

Nicola o’r siop "Flowers and Things" 

Dydd Ewyllys Da

Llantrisant, 
Meisgyn a’r 
Groes‐faen 

Gohebydd Lleol: 
Eric a Dilwen Davies 

Swyddfa Newydd 
Menter Iaith Rhondda Cynon Taf 
Llawr Cyntaf, 9 Y Stryd Fawr, 

Pontypridd. CF37 1QJ 
01443 407570 

www.menteriaith.org 

Tudalennau Dolau 
Llongyfarchiadau  i  aelodau  Clwb  Carco 
Dolau  sydd  wedi  llwyddo,  er  gwaethaf 
cystadleuaeth  ffyrnig,  i  gael  eu  gwaith 
wedi’i  gynnwys  mewn  llyfr  afterschool 
club.net  yn  ddiweddar.  Llongyfarchiadau 
mawr iawn iddyn nhw ‘gyd. 

Dim Parti ym Mhonty !! 
Newyddion  am  newid  mawr  yng 
ngweithgareddau’r  Fenter.  Mae  nifer 
ohonoch  wedi  bod  yn  gofyn  pryd  fydd 
Parti Ponty yn cael ei gynnal eleni ?  Wel 
eisteddwch  oherwydd  mae  gyda  ni 
newyddion  da  a  newyddion  drwg.    Y 
newyddion drwg  yw na  fydd Parti Ponty 
eleni. Yn ei le bydd gweithgaredd teuluol 
newydd  yn  cael  ei  gynnal  ym  Mharc 
Treftadaeth  y  Rhondda  adeg  y  Nadolig. 
Bydd  Parti  Nadolig  Porth  yn  cael  ei 
gynnal  ddydd  Sadwrn,  Tachwedd  21ain. 
Bydd  cyfle  i  chi  ymweld  â  Sïon  Corn 
Cymraeg  yn  y  pwll,  ac  yn  ogystal  bydd 
llu  o  weithgareddau  Nadoligaidd  megis 
helfa  drysor,  carolau,  perfformiadau  a 
chymeriadau.    Gwnewch  nodyn  o’r 
Dyddiad felly ! 

Drama Da, Drama­Dâr 
Mae’n  amser  eto  i  chi  ail  gofrestru  eich 
plant  ar  gyfer  tymor  olaf Drama­Dâr,  sef 
cynllun  drama’r  Fenter  sydd  wedi’i 
sefydlu  yng  Ngogledd  y  Sir  yng 
Nghwmaman.    Bydd  y  sesiynau  yn 
digwydd am 4.15 i blant rhwng 4 a 7 oed 
ac  am  5.00  i  blant  rhwng  8  ag  11  ,  bob 
nos  Lun,  yn  Institiwt  Cwmaman,  Ffordd 
Alice.  Mi fydd na sioe fawreddog yn cael 
ei pherfformio gan aelodau’r cynllun Nos 
Fercher,  Gorffennaf  15fed,  eto  yng 
Nghanolfan Cwmaman. 

Tudalen Clwb Carco Dolau 

Cydymdeimlad 
Cydymdeimlwn  gyda  Lowri  Roberts  ar 
golli  ei  thadcu  sef  Len  Bevan  o  Gastell 
Nedd. 

Triniaeth yn yr ysbyty 
Falch clywed fod Alys merch Dr Owain a 
Ruth  Thomas  a  gafodd  ddamwain  yn 
ddiweddar yn gwella. Cafodd bys Alys ei 
ddal mewn drws  tan  a  bu  rhaid  iddi  gael 
triniaeth yn yr ysbyty. 

Swydd Newydd 
Llongyfarchiadau  i Mrs  Delyth  Kirkman 
ar  gael  ei  phenodi  yn  ddirprwy  brif 
athrawes yn Ysgol Gynradd Creigiau. Pob 
lwc yn y swydd newydd. 

Prawf Gyrru 
Llongyfarchiadau  i  Eleri  Tudor  o 
Oaklands,  Meisgyn  ar  ei  llwyddiant  yn 
pasio  ei  phrawf  gyrru,  llai  o  waith  i’r 
gwasanaeth  tacsi!  Penblwydd  Hapus  i  ti 
hefyd,  ar  dy  benblwydd  yn  ddeunaw 
mlwydd oed yn ddiweddar. 

Merched y Wawr 
Cafwyd  noson  ddifyr  yng  nghwmni Mrs 
Beryl  Davies.  Aeth  â  ni  ar  daith  o 
amgylch  y  byd  yn  dangos  lluniau  o’i 
gwyliau ar y pump cyfandir. 

Dŵr­Dâr 
Mae  'na gyfle i deuluoedd ifanc â phlant, 
nofio,  chwarae  a  chyfathrebu  trwy'r  iaith 
Gymraeg.    Mae  Dwr  Dâr  yn  cael  ei 
gynnal pob dydd Iau am 10.00 ym mhwll 
nofio  Aberdâr.    Mynediad  yn  £2.25  i 
oedolion  ond  bydd  y  plant  yn  cael  nofio 
am ddim.  Wedyn am 11.00 mi fydd cyfle 
i  gyfarfod  am  baned,  cymdeithasu,  a 
gweithgareddau  achlysurol,    yn  ystafell 
147.    Am  fwy  o  fanylion  cysylltwch  â 
Vicky  Pugh,  cydlynydd  teulu  y Fenter  ar 
07500 878289 neu e­bostiwch : 
victoriapugh@menteriaith.org 

Swyddfa 
Ydych  chi’n  fudiad  gwirfoddol  neu’n 
fudiad  sydd  yn  cynnal  gweithgareddau 
neu  wasanaethau  drwy  gyfrwng  y 
Gymraeg  ?   Mae na  ofod  ychwanegol  ar 
gael  yn  swyddfa  newydd  y  Fenter  ym 
Mhontypridd  ar  eich  cyfer  chi  felly.    2/3 
ystafell ar gael, gwres  canolog a  thelerau 
rhesymol.  Cysylltwch â swyddfa’r Fenter 
ar  01443  40  75  70  am  sgwrs  anffurfiol 
neu am fanylion pellach. 

Ennill Cadair 
Llongyfarchiadau  mawr  iawn  i  Dafydd 
Emyr  Jones  o  Fforest  Hills  ar  ennill  y 
gadair  yn  Eisteddfod  Teulu  James, 
Pantyfedwen,  Pontrhydfendigaid.  Mae 
Emyr  yn  enedigol  o  Ffair  Rhos  sef  y 
pentref agosaf at Bont. 
Testun  y  gerdd  oedd  ‘Seren’. 

Cyfansoddodd  Emyr  y  gerdd  mewn 
cynghanedd er cof am ei  frawd John a bu 
farw  ddeng mlynedd  yn  ôl.  Gelwid  John 
yn  ‘Seren’  yn  ei  ardal  leol. Mae Meinir, 
Owain  a  Rhys  yn  falch  iawn  o  Emyr  ac 
mae’r gadair wedi ymgartrefu’n hapus yn 
Woodfield Road. 

Symud Tŷ 
Croeso nôl  i Esyllt  a’r  teulu  i  Lantrisant. 
Mae  nhw’n  aros  dros  dro  gyda’i  rhieni 
Llinos a Bob Swain  cyn symud i’r  cartre 
newydd. 

Ar Werth 
Mae  John  a  Beryl  Rowlands  am  werthu 
Organ  sy’n  gystal  â  newydd.  Am 
wybodaeth  cysylltwch  â  www.rowlands 
41@tiscali.co.uk  neu  ffoniwch 
01443/222035. 

Mis Nesaf 
Diolch  i  Mrs  Carole  Willis  (Groesfaen) 
am  dderbyn  y  dasg  o  gasglu  newyddion 
mis nesaf. 

Wyres i John a Beryl Rowlands 
Croeso mawr i Macy Elin merch Matthew 
a Nerys Blue. Ganwyd hi ar y 26ain o fis 
Mawrth.  Mae’r teulu wedi ymgartrefu yn 
Johnstown yng Nghaerfyrddin.

GILFACH GOCH 
Gohebydd Lleol: 
Betsi Griffiths 

Gwellhad Buan 
Dymuniadau  gorau  am  wellhad  buan  i 
Mrs  Ruth  James,  Oak  Street  sydd  ddim 
wedi  bod  yn  teimlo'n  dda  yn  ddiweddar. 
Rydym yn edrych ymlaen at weld Ruth o 
gwmpas y lle cyn bo hir. 

Guild y Merched 
Mae  Guild  y  Merched  yn  cyfarfod  bob 
nos  Fercher  yn  Neuadd  Cambrian 
Avenue.  Tipyn  o  gamp  yw  cael  rhywun 
neu  rywbeth  gwahanol  bob  Nos  Fercher 
ond  mae  Mary  Thomson  yn  llwyddo'n 
dda iawn. Yn ddiweddar cawsom ddarlith 
ddiddorol  iawn  ar  gadw  gwenyn  a  pha 
mor  bwysig  maen  nhw  i'r  gadwyn  fwyd 
a'r  perygl  sydd  i'n  cyflenwad  bwyd  yn 
ystod  y  blynyddoedd  nesaf  oherwydd  y 
pla sy'n effeithio'r gwenyn ar hyn o bryd. 
Cafwyd  noson  o  fwyniant  pan  ddaeth 

Côr Cymunedol Gilfach Goch  i ddiddori. 
Mae pawb yn mwynhau gwrando ar y côr 
dan ofal Catrin eu harweinydd. 
Noson arall daeth Mr Kiff o Donyrefail 

i  ddangos  D.V.D  o  hen  luniau  o 
Donyrefail.  Gwelsom  luniau  o  Oes 
Victoria  hyd  at  y  dydd  heddiw.  Roedd 
llun o bwll Glo Coedely yn cael ei suddo 
dros  gan  mlynedd  yn  ôl  a  lluniau  o 
ddymchwel  yr  adeiladau  a'r  simnai  fawr 
ar ddiwedd yr 80au. Roedd hi'n ddiddorol 
i weld y strydoedd fel roedd rhai ohonom 
yn  eu  cofio  yn  ein  plentyndod  ac wedyn 
eu gweld heddiw. 

Llongyfarchiadau 
Llongyfarchiadau  i  Tyler  Davies  2 
Penybryn,  disgybl  blwyddyn  8  yn  ysgol 
Llanhari a fu ar y Teledu yn ddiweddar yn 
y  rhaglen Mosgito  yn  siarad  am chwarae 
Bowls.  Mae  Tyler  yn  chwarae  i  Dîm 
Bowls  Gilfach  sy'n  chwarae  yn  yr  awyr 
agored  a  hefyd  i  dîm  Ogwr  ym 
Mhenybont  sy'n  chwarae  dan  do. 
Llongyfarchiadau  i  Tyler  a  dymuniadau 
gorau am y dyfodol. 

TONTEG A 
PHENTRE’R 

EGLWYS 
Gohebydd Lleol: 

Sylfia Fisher 

Jemma yng Nghosta Rica 

Cartref Newydd 
Pob  dymuniad  da  i  Steffan,  Angharad, 
Mali  a  Begw  yn  eu  cartref  newydd  yn 
St. David’s Manor. Braf iawn gweld nad 
ydyn nhw wedi symud yn rhy bell! 

Anneira 
Symudodd  Mrs.  Anneira  Davies  i’r 
ardal hon o Bontarddulais yn niwedd ei 
harddegau  ac  mae  ei  chyfraniadau 
mewn  gwahanol  feysydd  wedi  bod  yn 
werthfawr  dros  ben,  yn  enwedig  yn 
Ysbyty  Dwyrain  Morgannwg,  Cylch 
Meithrin  Pentre’r  Eglwys  ac  fel  “Nyrs 
Rhydfelen”.    Nid  pawb,  wrth  gwrs,  a 
dderbyniodd ofal ganddi yn y Theatr yn 
yr  ysbyty  sy’n  ei  chofio!!    Gellir 
dibynnu  bob  tro  ar  Anneira  am 
gefnogaeth  beth  bynnag  fo’r  achlysur 
neu’r  Achos  ac  mae  llawer  iawn  o’r 

Capel Salem  (Llun tud 13) 
Y Gymdeithas Gymraeg 
Roedd  yn  ddiwrnod  heulog  braf,  y 
cyntaf ers cyfnod gweddol hir, pan aeth 
yr  aelodau  i  Abaty  Cwm  Hir  yn  ymyl 
Rhayadr.    Bu’n  wledd  o  brofiad  o’r 
foment  gyntaf  pan  gyrhaeddwyd  y 
Neuadd.  Cydnabyddir fod y plasty hwn 
yn   un  o’r   esiamplau  gorau  o 
Bensaernïaeth  Gothig  Fictorianaidd 
sydd  wedi  ei  ddiwygio.    Hawdd  credu 
hyn  gyda’r  nifer  helaeth  o  leoedd  tân 
marmor, y nenfydau Rococo, y ffenestri 
Gothig a llawer iawn mwy a’r cyfan yn 
fr i th  o  liwiau  ac  addurniadau 
gwreiddiol.    Cawson  ein  tywys  gan  y 
perchennog,  Paul  Humpherston,  ac  ef 
a’i wraig brynodd y plasty naw mlynedd 
yn ôl gyda phob ‘stafell yn wag.  Mae’n 
amlwg  fod Victoria,  ei  wraig,  â  thalent 
anhygoel  a  gweledigaeth  wefreiddiol 
ym  meysydd  addurno  a  dylunio. 
Calonnog  iawn oedd deall  fod arlunydd 
llawer  o’r  lluniau  gwreiddiol,  yr 
addurnwyr  a  hefyd  canran  uchel  iawn 
o’r deunydd yn lleol.  Mae cefnogaeth i 
gynnyrch lleol yn amlwg trwy’r adeilad. 
Mae’r  ymweliad  â’r  plasty  ei  hun  yn 
ddigon  i  gorddi’r  mwynhad  a’r 
diddordeb. 
Yn ychwanegol, gellir mwynhau gwau 

trwy’r  gerddi  lliwgar  a  dilyn  llwybrau 
diri trwy’r goedwig.  Profiad sy’n goron 
ar  y  cyfan  oedd  mynd  i  weld  bedd 
Llewelyn  ein  Llyw  Olaf  yn  ymyl 
adfeilion yr Abaty ­  moment o aros yn 
syfrdan uwch ei  fedd mewn  llecyn sy’n 
gwmwl  o  dawelwch  a  chofio  geiriau 
Gwyn Thomas, 

Ger y dŵr, ger afon Irfon 
Ar ddydd o Ragfyr oer 

Y lladdwyd ein Llewelyn, 
Ein llyw, ein llew, ein lloer. 

Audrey Lewis drefnodd yr ymweliad a 
buon  yn  ffodus  iawn  fod  Audrey  wedi 
treulio  un  noson  gyda  ni  yn  cyflwyno 
hanes  Llewelyn.    Diolch  yn  fawr  iawn 
am brofiad cyfoethog,­ 
Atgofion gwresog wnaiff bara, 

mae’n wir,­ 
wedi ymweliad ag Abaty Cwm Hir. 

Gradd Cyllid 
Llongyfarchiadau  i  Christopher 
Rowlands  ar  ennill  Gradd Uwch mewn 
Cyllid  yn  ddiweddar.   Mae Christopher 
bellach  yn  arbenigwr  annibynnol  yn  y 
maes hwn yn Swydd Derby.   Byddai ef 
yn sobor o falch o weld ei dad, Norman, 
yn  meistroli’r  rhiwiau  a’r  grisiau  yn 
Abaty  Cwm  Hir,  a  hynny  wedi 
llawdriniaeth  lem.    Dymunir  yn  dda  i 
wraig  Norman,  Gwyneth,  a  hithau’n 
aros am lawdriniaeth arbennig. 

ardal  a’i  theulu  yn  dyst  o  hyn.    Anodd 
yw  credu  fod  Anneira  wedi  cyrraedd 
oed  arbennig  iawn a hithau’n meddu ar 
ysbryd  mor  ddireidus  a  bythol  wyrdd. 
Derbyniwch  longyfarchiadau  cynnes  a 
dymuniadau gorau’r ardal Anneira. 

Caffi 
Hyfryd  gweld  Caffi  wedi  agor  yn  y 
Ganolfan  Siopa  ar  y  Briffordd  trwy 
Don teg.  Dyma  gyfle  hyfr yd  i 
gymdeithasu  ac  ymneilltuo  o  ganol  y 
rhedeg  a’r  rhuthro.  Dymuniad  da  i’r 
perchnogion ar eu menter newydd. 

Jemma 
Dychryn  a  thristwch  enfawr  oedd 
clywed  am  farwolaeth  ddisymwth 
Jemma  Benjamin  a  hithau  ond  yn  18 
oed. Un o Bentre’r Eglwys oedd Jemma 
yn wreiddiol a bu’n ddisgybl  yn  Ysgol 
Gynradd  Gartholwg.  Roedd  hi’n 
ddisgybl  chweched  dosbarth  yn  Ysgol 
Gyfun  Gartholwg  lle  roedd  yn  astudio 
Safon  Uwch  gyda’i  bryd  ar  fynd    i 
astudio  ieithoedd  ym  Mhrifysgol 
Aberystwyth. Yn  ferch boblogaidd dros 
ben,  fel  y  tystiodd  y  cannoedd  ddaeth  i 
ffarwelio â hi ym mynwent Glyn  Taf ar 
Fai  11eg,  roedd  hi’n    llawn  antur  ac 
wrth  ei  bodd  yn  teithio.    Roedd  wedi 
treulio’r  haf  diwethaf  ar  alldaith  yng 
Nghosta Rica  gyda  chriw o’r  ysgol  dan 
ofal  Mr  Llŷr  Evans,  yr  alldaith  y  mae 
darllenwyr y Tafod wedi bod yn ei dilyn 
yn  y papur. Talodd Mr Evans deyrnged 
gofiadwy iddi yn ei hangladd. Estynnwn 
ein  cydymdeimlad  at  ei  theulu  oll,  yn 
enwedig  ei  rhieni,  Charlotte  a  Dale,  ei 
chwiorydd  Aimee  a  Lauren,  a’i  brawd 
Luke.

Rhai o blant y Clwb Canwio lawr yn 
Channel View 

www.mentercaerdydd.org 
029 20 56 56 58 

SWYDDOG IEUENCTID NEWYDD 
Hoffai’r  Fenter  ddiolch  i  Gyngor  Caerdydd 
am  gyllid  ychwanegol  tuag  at  gyflogi 
Swyddog  Ieuenctid  rhan  amser.  Cyfrifoldeb 
y  swyddog  fydd  cydlynu  gweithgareddau  i 
ddisgyblion  blwyddyn  7  i  10  yn  ystod 
cyfnodau  gwyliau  ysgol.  Fe  fydd  mwy  o 
wybodaeth am y gweithgareddau yn y rhifyn 
nesa. 

STRAEON DIGIDOL 
Gyda  chefnogaeth  gan  gronfa’r  Loteri,  mae 
Heledd Wyn, Swyddog Treftadaeth y Fenter 
wedi bod yn gweithio ar brosiect cyffrous yn 
creu  straeon  digidol.  Mae’r  straeon  yn 
cofnodi  ar  lafar  hanesion,  atgofion  a 
phrofiadau  unigolion  sydd  wedi  cael  eu 
magu yma yn y Brifddinas. 

Fe  fydd  cyfle  i  weld  y  Straeon  Digidol 
mewn  lansiad yn Oriel 1 Sain Ffagan,   Nos 
Fawrth, Mehefin yr 16eg am 7pm 
Yn  dilyn  y  lansiad  bydd  cyfle  i  weld  y 

straeon digidol ar wefan Menter 
Caerdydd: www.mentercaerdydd.org 
Am ragor o fanylion cysylltwch â  Heledd 

Wyn 20 565658 
heledd@mentercaerdydd.org 

Cwis Tafarn Cymraeg 
Fe fydd cwis nesaf y Fenter yn cael ei gynnal 
Nos Sul, Mai 31 yn y Mochyn Du. 8pm. 
Croeso i bawb. 

Dosbarthiadau i Oedolion 
Mae  Menter  Caerdydd  ar  hyn  o  bryd  yn 
gweithio  mewn  partneriaeth  gyda  Chyngor 
Caerdydd  gyda’r  bwriad  i  gynnal  amserlen 
amrywiol o ddosbarthiadau dydd a nos  trwy 
gyfrwng  y  Gymraeg  i  oedolion  ar  safle 
Ysgol  Gyfun  Plasmawr  o  fis  Medi  2009 
ymlaen. 
Os oes diddordeb gennych mae  ffurflen  ar 
www.mentercaerdydd.org/holiadur. 

Melangell 
Cyflwynwyd  y  sioe  Melangell  gan  blant 
Ffwrnais  Awen  am  dair  noson  yn  ystod 
Eisteddfod  yr  Urdd  ac  roedd  pawb  wedi 
mwynhau y wledd.  Llun ar dudalen 13. 

Mehefin 13­21 
Wythnos gyfan o weithgareddau 

Cymraeg I’r teulu cyfan! 

www.tafwyl.org 

Diddordebau - lliwiwch y lluniau

Atebion i: Croesair Col 
34, Pen Bryn Hendy, Yr Encil, Meisgyn, Pontyclun. CF72 8QX 
erbyn 20 Mehefin 2009 

Ar Draws 
4.  Swatio (7) 
8.  Brodyr o’r India er enghraifft (6) 
9.  Un sy’n pregethu’r Efengyl (7) 
10. Gwŷr meirch (6) 
11. Ochrau (6) 
12. Adferiad (8) 
18. March ifanc (8) 
20. Murddun (6) 
21. Ysbyty (6) 
22. Gwaeddwr (7) 
23. Hel, cronni (6) 
24. Elw mewn ffordd amheus (4,3) 

I Lawr 
1.  Dibwrpas (7) 
2.  Ailbrofi (7) 
3.  Cadfridog (6) 
5.  Mynd heb fwyd (8) 
6.  Caerau (6) 
7.  Esgeulus (6) 
13. Afiach (8) 

Atebion Mai 

14. Godre gwisg (7) 
15. Dychrynllyd (7) 
16. Dychwelyd (6) 
17. Ystafell mewn tŷ (6) 
19. Gorweddian (6) 

Dyma gyfle arall i chi 
ennill Tocyn Llyfrau 

Ennillydd y mis diwethaf 
Mr Gwynne Edwards, Pontyclun 

1  2  3  4  5  6  7 

8  6 

9 

10 

11  11 

12  13 

14  15 

16  17  18  19 

20  21 

21 

22 

23 

24 

1  T  A  L  E  D  I  G  A  E  TH  6 
C  A  I  A  E  C 
A  N  N  Y  N  O  L  N  A  T  R  R 
M  W  C  I  E  E  A 
A  E  FF  A  I  R  G  M 
M  N  RH  D  12  A  E 
S  U  T  M  A  E  A  D  A  C  E  N 
E  S  B  U  19  L  O 
R  I  M  G  W  A  S  C  O  E  G 
I  A  L  R  I  23  R  I 
A  C  E  R  I  G  W  A  W  D  I  O 
D  O  O  R  26  I  N 

C  R  Y  N  O  D  E  D  I  G 

Cofeb i 
Iolo 

Morganwg 
Cefnogwyr: 
Elfyn Llwyd AS, Jan Morris, Huw 
Edwards, Ffion Hague, Arglwydd 
Gwilym Prys Davies, Gwyneth 

Lewis, Y Gwir Anrhydeddus Dafydd 
Wigley,  David Melding AC, Bryn 

Williams, Gaenor Howells 

Annwyl gyfeillion 
Y mae Iolo Morganwg yn un o'n harwyr 
cenedlaethol:  dyma  apelio  am  eich 
cymorth  i  osod  cofeb  briodol  iddo  yn 
Llundain. 
Ar  Fryn  y  Briallu  (Primrose  Hill)  y 
cynhaliwyd  yr Orsedd  gyntaf  ym 1792, 
a dyma'r lleoliad amlwg i dalu teyrnged 
iddo.  Cafwyd  caniatad  arbennig 
gan  awdurdodau'r  Parciau  Brenhinol  i 
osod y gofeb ar ben y bryn. Gwrthodir y 
mwyafrif  llethol  o  geisiadau  i  osod 
cofebau  yn  y  parciau  hyn,  ac  mae'n 
rhaid i ni fanteisio yn llawn ar ein cyfle. 
Yn  ôl  yr  Athro  Prys  Morgan,  dyma 
ddechreuad  y Gymru  fodern. Ein  braint 
ni  heddiw  yw  cael  cydnabod  cyfraniad 
mawr Iolo i'n cenedl. 
Cynlluniwyd  y  gofeb  hardd  gan  John 
Meirion  Morris  ac  Ieuan  Rees,  gan 
ddefnyddio  'Carreg  Môn  ',  un  o 
ffefrynnau  Iolo.  Y  gobaith  yw 
cwblhau’r  gwaith  celf  a’r  gwaith 
cyfreithiol fel y gallwn ddadorchuddio’r 
gofeb yn ystod yr haf. 
Apeliwn  am  eich  cymorth  ariannol, 

bach  neu  fawr,  fel  unigolion  neu 
gymdeithasau.  Am  ragor  o  wybodaeth, 
cysyl l twch   â   Rh ian  Medi ,   ar 
rhianmedi@hotmail.com  neu  ar 
07887996547 .  Ga l lwch   an fon 
cyfraniadau (yn daladwy i Cyfrif Bryn y 
Briallu) d/o 1 Vincent Terrace, Llundain 
N1 8HJ. 
Croeso hefyd  i'r beirdd yn eich plith i 

anfon  englyn  i  ddathlu'r  achlysur:  fe'u 
dangosir  mewn  arddangosfa  yng 
Nghanolfan Cymry Llundain. 
Diolch  calon  am  bob  cymorth,  a 

dymuniadau gorau. 
Huw Edwards 

Huw Edwards a Rhian Medi

Ysgol 
Gymraeg 
Castellau 

Newyddion 
Dysgwyr 

Morgannwg 
Mae’r  mis  diwetha  yma  wedi  hedfan 
gyda  nifer  o  ddigwyddiadau  hen  a 
newydd wedi cymryd lle.  Cyfarfu Clwb 
Cinio  Pen­y­bont  ddydd Mercher  22ain 
o   Ebrill  ac  eto  13eg  o Fai. Dyma’r  un 
ola ym mwyty’r coleg tan yr Hydref ond 
dros  yr  haf  bydd  cyfle  i  gwrdd  yn  y 
Toby  Inn, Heol  y De/South Road,  Pen­ 
y­bont ar y  trydydd dydd Mercher yn  y 
mis fel arfer am 12 o’r gloch. 
Unwaith  eto  roedd  caffi  Just  Because 

yn  orlawn  ddydd  Mawrth  5  Mai  ­ 
mae’n  amlwg  nawr  bod  cael  pryd  a 
chlonc yma ar ddydd Mawrth cynta bob 
mis yn denu nifer o ddysgwyr. 
Roedd  dau  ddigwyddiad  newydd 

hefyd  gyda  ni  yn  ystod  y mis  diwetha. 
Ddydd  Iau  30  Ebrill  sefydlwyd  clwb 
darllen  safon  Canolradd/Uwch  yn 
llyfrgell  Coed  Parc,  Pen­y­bont  dan 
arweiniad  Geoff  Fisher,  llyfrgellydd 
Abercynffig.  Roedd  saith  wedi  dod  i’r 
cyfarfod cynta a gobeithio bydd hwn yn 
mynd o nerth i nerth ac yn gyfle i siarad 
a  thrafod  yn  ogystal  â  darllen  nofelau 
cyfoes.  Bydd  hwn  yn  cwrdd  bob 
pythefnos yn rheolaidd. 

Ddydd  Gwener  1af  o  Fai  daeth 
pymtheg  o  ddysgwyr  i  Amgueddfa  ac 
Oriel  Cwm  Cynon  yn  Aberdâr  am 
Baned a Chlonc. Mae dysgwyr  yr ardal 
wedi  bod  yn  gofyn  ers  tro  am 
weithgaredd  anffurfiol  yn  yr  ardal  ac 
roedd  yn  hyfryd  gweld  cymaint  wedi 
taro  draw.  Bydd  hwn  yn  ddigwyddiad 
misol  nawr  ar  y  prynhawn  Gwener 
cynta ym mhob mis. 
Ddydd  Sadwrn  9  Mai  cafwyd  taith 

gerdded  lwyddiannus  iawn  dan 
arweiniad Alex Marshal  yn  ardal  Pen  y 
Fai, ar gyrion Pen­y­bont. 
Yr  un  penwythnos  aeth  grŵp  ohonon 

ni  i  wersyll  Glanllyn  ac  er  gwaetha’r 
tywydd  llwyddwyd  i  gael  amser 
pleserus  a  phrysur  iawn  gan  ddechrau 
gyda  thaith  mewn  cwch  ar  draws  llyn 
Tegid brynhawn Gwener yn y gwynt a’r 
glaw. Ddydd Sadwrn y 9fed o Fai roedd 
rownd  gynta  cystadleuaeth  Dysgwr  y 
Flwyddyn  Eisteddfod  Genedlaethol  y 
Bala  yn  cael  ei  chynnal  yn  Nolgellau. 
Roedd  dau  o  ddysgwyr Morgannwg  yn 
cystadlu ac roedd pwyllgor Dysgwyr  yr 
Eisteddfod  wedi  trefnu  nifer  o 
weithgareddau  yn  y  dref  yn  ystod  y 
dydd.  Aethon  ni  ar  daith  gerdded  o 
amgylch  Dolgellau,  i  weithdy  telyn 
diddorol  yn Nhŷ Siamas  yn  y  dre ac  fe 
gawson  ni  gyfle  i  ganu  a  dawnsio 
gwerin  cyn  dychwelyd  i  Lanllyn  ar 
ddiwedd  y  dydd.  Ar  ôl  swper  blasus 
aethon  ni  draw  i  Lanuwchllyn  i  gael 
ychydig o hanes O.M. Edwards, a gweld 
Coed y Pry ei gartre cyn mynd am ddiod 
i  dafarn  yr  Eryrod.  Ar  ôl  bore  o 
weithgareddau yng Nglanllyn fore dydd 
Sul roedd yn bryd dechrau’r daith adref. 
Dyma restr o weithgareddau’r mis: 
MEHEFIN 
1  Clwb darllen Hirwaun – YMCA ­  2 

o’r gloch 
2  Clwb  Cinio  ­  caffi  Just  Because, 

Pontyclun ­ 1 o’r gloch 
5  Paned  a  Chlonc  ­  Amgueddfa  ac 

Oriel Cwm Cynon, Aberdár ­ 2.30. ­ 
3.30 

11  Clwb  darllen,  Llyfrgell  Coed  Parc, 
Pen­y­bont 10 ­ 11 

13  Clwb  cerdded  –Parc  Gwledig  Cwm 
Dár ­ 10.30 

15  Clwb darllen Hirwaun – YMCA ­ 2 
o’r gloch 

20  Sadwrn  Siarad  –  Canolfan  Gydol 
Oes  Gartholwg  ­  Dyddiad  cau: 
12/6/09 

25  Clwb  darllen,  Llyfrgell  Coed  Parc, 
Pen­y­bont 10 – 11 ­ 

28  Cymanfa  ganu  –capel  Tabernacl, 
Porthcawl ­ 3 o’r gloch 

29  Clwb darllen Hirwaun – YMCA  ­ 2 
o’r gloch 

29 ­ 3 Gorffennaf 
Cwrs Haf ­ Prifysgol Morgannwg 

(Lluniau lliw tudalen 13) 

Croeso. 
Croeso i Miss Gemma Mearns a fydd yn 
dysgu  plant  Blwyddyn  3  a  Miss  Elin 
Williams  a  fydd  yn  dysgu  plant 
Blwyddyn 2 am gyfnod  yn  yr  ysgol  tra 
bod  Mrs.  Clare  Griffiths  a  Mrs.  Kate 
Jones ar gyfnod mamolaeth. 
Yn barod croesawn Beca Rose, merch 

fach  i  Clare  a  Kevin  Griffiths  ac 
edrychwn ymlaen at glywed newyddion 
Mrs. Kate Jones ym Mis Mehefin. 
Croesawn  hefyd  2  myfyrwraig  o 

Goleg  Morgannwg  a  fydd  yn  treulio 
amser gyda phlant Blwyddyn 1 a 2. 
Croesawyd 4 o ddisgyblion Blwyddyn 

10  Ysgol  Gyfun  Gartholwg  ar  brofiad 
gwaith  a  diolch  hefyd  am  eu  cymorth 
parod yn y dosbarthiadau. 

Ymwelwyr. 
Daeth  Rebecca  Reed  i  siarad  am 
hylendid  dannedd  gyda  phlant 
Blwyddyn 3 a 4. 
Hefyd  mae  P.C.  Joy  Nicholls  yn 

darparu  cyfres  o  wersi  ,’Y  Cynllun 
Saff’, gyda disgyblion Blwyddyn 5 a 6 y 
tymor yma. 

Criced. 
Treuliodd  plant  Blwyddyn  5  a  6 
ddiwrnod  yng  ngerddi  Soffia  yng 
Nghaerdydd  yn  derbyn  hyfforddiant 
criced.   Cawsant hefyd daith o gwmpas 
y stadiwm newydd. 

Crucial Crewe 
Treuliodd  plant  Blwyddyn  6  y  bore  i 
lawr   yn   ‘Crucia l   Cr ewe’,   yn 
Nhrefforest’  ar  ddechrau  mis  Mai.. 
Diolch i Mrs. Carol Minton am warchod 
y plant yno . 

Chwaraeon 
Llongyfarchiadau  i  dîm  pêl­droed  yr 
ysgol  ar  gyrraedd  rownd  derfynol 
cystadleuaeth  yr  Urdd  yn  ddiweddar. 
Colli  bu’r  hanes  yn  y  diwedd  ond 
cafwyd ymdrech godidog gan bob aelod 
o’r tîm.  Daliwch ati.! 
Enillodd  tîm  rygbi’r  ysgol  gêm 

g y f f r o u s   y n   e r b y n   Y s g o l 
Gwaunmeisgin.  Christian Bird,  disgybl 
Blwyddyn 6 oedd seren y gêm. 

Capel Castellau. 
Fel  rhan  o  waith  Celf  y  tymor  sef 
efelychu gwaith yr artist Cefyn Burgess, 
aeth  plant  Blwyddyn  1  i  lawr  i  Gapel 

Castellau. 
Cafwyd  prynhawn  hyfryd  yno  yn 

arsylwi  a  braslunio’r  patrymau  hyfryd 
sydd yno ar ddodrefn a ffenestri’r capel. 
Diolch  am  gefnogaeth  rieni’r  dosbarth 
am ddarparu’r drafnidiaeth. 

Ymweliadau. 
Daeth  P.C.  Jones  i  siarad  â  phlant 
Blwyddyn 1  am ei gwaith a dangosodd 
hi  ei  gwisg  ac  offer  arbennig  sy’n 
gysylltiedig  â’i  swydd.    Diolch  iddi, 
unwaith eto. 

CINIO CRONFA 
GLYNDŴR 

Bydd  nos  Sadwrn,  17 Hydref  2009,  yn 
noson  arbennig  yng  nghalendr  y  rhai 
sy'n  ymddiddori  yn  nhwf  addysg 
Gymraeg ­ anerchiad gan y Cynghorydd 
Cennard  Davies  yng  nghinio  dwy­ 
flynyddol  Cronfa Glyndŵr  yr Ysgolion 
Cymraeg yng Nghlwb Golff Radyr. 
Bu Cennard yn un o bileri'r  achos ers 

blynyddoedd,  a  chwaraeodd  ran 
amlwg  yn  natblygiad  anhygoel  addysg 
Gymraeg  yn  y  rhan  hon  o'r  wlad.  A 
yw' r   fr wyd r   d r osodd ,   f e l l y? 
Nodwch y dyddiad ­ a dewch i gael eich 
ysbrydoli!Tocynnau  ar  gael  yn  fuan 
oddi wrth Bryan James (Ysgrifennydd).

Cymdeithas Capel Salem yn Abaty Cwm Hir  (tudalen 9) 

Arbenigwyr Recriwtio 
Siaradwyr Cymraeg 
Canolfan Datblygu Busnes, 

Ystad Ddiwydiannol 
Trefforest,Pontypridd, CF37 5UR, 

ffôn: 01443 843800, 
www.jobtraccymru.com 
www.safleswyddi.com 

Edrych am waith? 
Defnyddiwch eich iaith 

Y Dysgwyr ar eu taith yng Nglanllyn 

Dau o heddweision y Beddau yn 
gweithio gyda disgyblion Blwyddyn 

6 yn ystod Cynllun Saff. 

Blwyddyn 5 a 6 Castellau yn Stadiwm SWALEC Caerdydd 

Timau rygbi Castellau a Gwaunmiskin ar ôl eu gem diweddar 

Perfformiwyd ‘Melangell’ gan griw Ffwrnais Awen, Menter Caerdydd a’r Urdd, am dair 
noson yn ystod Eisteddfod yr Urdd

Tristwch  mawr  i  ni  fel  ysgol  yw  gorfod 
cofnodi  marwolaeth  sydyn  ac  anheimlyg 
Jemma  Benjamin,  Blwyddyn  13.  Roedd 
Jemma’n ferch hyfryd.   Roedd ei chymeriad 
serchus,  agored  a  chymwynasgar  yn  ei 
gwneud yn boblogaidd ymysg ei chyfoedion. 
Roedd  hi’n  ferch  gydwybodol  a  oedd  yn 
awyddus  i  lwyddo  ac  yn  un  cwbl 
ddibynadwy. Roedd  ganddi hiwmor  iach ac 
er  ei  bod  hi’n  dawel  ei  natur,  yma  yn  yr 
ysgol roedd hi’n llawn sbort gyda’i ffrindiau. 
fel  y  dywed  un  o’i  chyfoedion  ‘Byddai 
Jemma  byth  yn  eich  pasio  heb  roi  gwên  i 
chi’.  Roedd  hi’n  rhoi  o’i  gorau  ym  mhob 
agwedd o fywyd yr ysgol ac roedd hi wrth ei 
bodd  ym  myd  chwaraeon.  Ei  huchelgais 
oedd  teithio  cymaint  o’r  byd  ag  oedd  yn 
bosibl gan ymgymryd â rhyw waith ym myd 
chwaraeon ar hyd y ffordd. 
Roedd  hi’n  gweithio  gyda  disgyblion  iau 

yr  ysgol  drwy’r  cynllun  darllen  a’r  cynllun 
rhifedd  ac  roeddent  yn  ymateb  yn  arbennig 
iddi.    Roedd  hi’n  berson  diymhongar  na 
fyddai  byth  am  dynnu  sylw  ati  hi  ei  hun  – 
roedd  hi’n  garedig  a  hael  ei  hysbryd,  yn 
barod iawn i roi o’i hamser i gefnogi eraill. 
Cafodd ganmoliaeth arbennig ar yr alldaith 

i Gosta Rica Haf 2008, am ei pharodrwydd i 
wynebu  pob  tasg,  pa  mor  bynnag  heriol, 
gyda gwên a  thyfodd  yn arweinydd naturiol 
a oedd yn gofalu am bawb ar y daith honno. 
Roedd  Jemma’n  astudio  Safon  Uwch 

Addysg  Gorfforol,  Ffrangeg  a  Bioleg  ac 
wedi  sicrhau  lle  ym  Mhrifysgol 
Aberystwyth. 
Mawr yw ein colled fel ysgol.   Gofynnwn 

fendith  i’w  theulu  yn  y  cyfnod  anodd  hwn. 
Yn  enwedig  i’w  chwaer  Lauren  sy’n 
mynychu  Coleg  Morgannwg,  ei  brawd, 
Luke,  ym  Mlwyddyn  7    a’i  chwaer  Aimee 
ym Mlwyddyn 10. 

Llu Medrau Trwy’r Iaith Gymraeg ! 
Mae nifer o ddisgyblion Blwyddyn 10 Ysgol 
Gyfun  Garth  Olwg,  Ysgol  Gyfun  Cymer 
Rhondda ac Ysgol Gyfun Rhydywaun ar fin 
cwblhau’r Wobr Achub Bywyd Ifanc St Ioan 
fel  rhan  o  gwrs  Llu  Medrau.  Mae’r 
disgyblion  wedi  llwyddo  i  gwblhau  gwaith 
ffolio  a  gwaith  ymarferol  ar  gyfer  nifer  o 
wahanol  elfennau  o  gymorth  cyntaf  gan 

gynnwys  trin  tagu,  llosgiadau,  gwaedu  a 
thrawiad ar y galon. 
Bydd y disgyblion yn defnyddio’r cwrs fel 

un rhan o’r Sgil Allweddol Gwella  Dysgu a 
Pherfformiad  Personol.  Dywedodd  Megan 
Powell, disgybl Blwyddyn 10 o Ysgol Gyfun 
Rhydywaun,  “Mae’r  cwrs  yn  gyfle  gwych  i 
ddysgu  sut  i  drin  rhywun  sydd  wedi  cael 
niwed.    Gall  niwed  ddigwydd  i  aelod  o  fy 
nheulu  ar  unrhyw  adeg  ac  rydw  i  eisiau 
gwybod sut i’w trin nhw.” 

Gweithgareddau awyr agored. 
Yna, yn dilyn Gŵyl y Banc mis Mai cafodd 
disgyblion  y  cwrs  brofiad  arbennig  iawn  ­ 
aethant  allan  i  wersylla  dros  nos  am  dair 
noson ­ fel paratoad ar gyfer alldaith go iawn 
ym mis Mehefin.    Roedd  yn  brofiad  gwych 
oherwydd mae’r cwrs hwn yn un sy’n cael ei 
gyflwyno  ar  y  cyd  fel  Consortiwm  ac am  y 
tro  cyntaf  aeth  disgyblion  Rhydywaun, 
Cymer  Rhondda  a  Garth  Olwg  i  ffwrdd  ar 
gwrs preswyl gyda’i gilydd.  Gwelwyd criw 
gwlyb,  oer  a  hynod  flinedig  yn  ymlwybro 
drwy’r drysau am 1.00 y prynhawn Gwener 
hwnnw  ­  ond  roedd  gwên  lydan  pob  un  yn 
tystio’n  glir  i’r  mwynhad  arbennig  a 
gawsant.    Cawsant  eu  canmol  yn  fawr  gan 
arweinwyr  y  cwrs, Gareth Walters  a Gareth 
Downey,  am  eu  hymroddiad,  eu 
hymrwymiad  i  lwyddiant  y  cwrs  ac  am  a’u 
hymddygiad arbennig.  Rydym yn diolch yn 
fawr  iawn  i’r  ‘ddau  Gareth’  am  eu  gwaith 
ardderchog eleni a’r  llu o brofiadau y maent 
wedi rhoi i’n disgyblion ni! 

Atal Troseddu 
Ni  yw  panel  Atal  Troseddu  Ysgol  Gyfun 
Garth  Olwg.    Pob  wythnos  rydym  ni,  sef 
grŵp  o  ferched  ym  Mlwyddyn  10,  yn 
cyfarfod i drafod unrhyw anawsterau rydym 
yn gwybod sy’n codi yn ein cymunedau. 
Rydym wedi bod  yn  gweithio  ar wahanol 

fathau o droseddau ers 2007.  Y pwnc cyntaf 
wnaethom  ni  ei  drafod  oedd  “Bwlio”. 
Blwyddyn  ddiwethaf  wnaethom  ddysgu 
llawer iawn mwy am gyffuriau ac alcohol a’r 
problemau  cymdeithasol  sy’n  codi  gyda’r 
ddau. 
Ers  mis Medi  rydym wedi  bob  yn  brysur 

yn  gweithio  ar  ein  prosiect  ynglŷn  â 
bwrgleriaeth.      Trwy  weithio  gyda  Craig 
Howells,  ein  Swyddog  Prosiect  Ysgolion, 
rydym  wedi  dysgu  am  yr  effaith  mae 
troseddu  yn  erbyn  eiddo  yn  cael  ar  bobl. 
Hefyd  y  mathau  o  bethau  mae  pobl  yn  eu 
dwyn a sut mae diogelu eich eiddo. 
Ar ôl y Pasg rydym wedi dechrau prosiect 

o  ddysgu  eraill  am  y  peryglon  hyn  a  sut  i 
ddiogelu  eiddo.  Rydym  wrthi’n  creu 
pamffled i ddosbarthu  i aelodau’r chweched 
cyn iddynt fynd i’r Brifysgol.  Hefyd rydym 

yn trefnu sesiwn yn yr ysgol ar farcio eiddo 
gyda  nôd  personol,  a  chreu  poster  i  godi 
ymwybyddiaeth o amgylch y gymuned. 

Rebecca, Kayleigh, Jodie, Rochelle, 
Aimee a Danielle, Blwyddyn 10. 

Proffil Chwaraewraig Rygbi Gwych! 
Enw:  Carys Thomas 
Ffug enw:  Taz 
Safle Chwarae:  7 
Hoff chwaraewr:  Martyn Williams 

Timau wedi / yn chwarae iddynt: 
Beddau dan 16 + dan 19;   Gogledd Llandaf 
dan 17;  Menywod Pontylcun, Canol Cymru 
dan 13 + dan 16;  De Ddwyrain Cymru dan 
14 + dan 17;   Gleision dan 18;   Cymru dan 
17 + dan 20;  Ebbw Vale, Casnewydd, Barri, 
Caerffili, Avonmouth dan 17. 

Dechreuais chwarae rygbi gyda  thîm rygbi’r 
ysgol  ­ Ysgol  Gynradd  Gymraeg  Castellau. 
Fe  anogodd  bechgyn  yr  ysgol  fi  chwarae 
felly fe roddais dro arno.  Ar ôl cymryd rhan 
yn  fy ngêm gyntaf yn erbyn Ysgol Gynradd 
Llwyn  Crwn,  cefais  fy  annog  gan  yr 
hyfforddwr  Paul  Hallett  i  chwarae  i  dîm 
merched yr ardal.  Fe ymunais a thîm dan 16 
Beddau ac fe arhosais yna am ddwy flynedd 
yn parhau i chwarae i’r tîm dan 19 pan oedd 
siawns.    Ar  y  pryd  nid  oedd  llawer  o 
chwaraewyr felly cefais fy menthyg i amryw 
o dimau gan gynnwys Y Barri, Avonmouth, 
Ebbw  Vale,  Casnewydd,  Caerffili. 
Chwaraeais  i’r  timau  yma  pan  nad  oedd 
gemau gyda fy nhîm i. 
Cefais fy newis i dîm dan 13 Canol Cymru 

pan oeddwn i’n 11 oed a chapteinais i’r tîm a 
gorffennais  y  tymor wedi  sgorio’r pwyntiau 
uchaf.    Pan  oeddwn  i’n  rhy  hen  i’r  grŵp 
ceisiais am le yn nhîm dan 16 Canol Cymru 
o dan fy nghlwb newydd ­ Gogledd Llandaf 
a  chefais  fy  newis.    Chwaraeais  i’r  tîm 
hwnnw am 2 flynedd cyn cael fy newis i dîm 
rygbi  merched  Cymru  dan  17.    Capteinais 
dîm rygbi dan 17 Gogledd Llandaf am ddwy 
flynedd  a  chapteinais  dîm  rygbi  dan  17  De 
Ddwyrain  Cymru  ar  yr  un  pryd. 
Gorffennodd  tîm  Gogledd  Llandaf  pan 
roeddwn  i’n  16  felly  symudais  i  dîm 
menywod  Pontylcun.    Tra’n  aelod  ym 
Mhontyclun  ces  i  fy  newis  i  dîm  rygbi’r 
Gleision lle arweiniais y  tîm am y flwyddyn 
gyntaf iddyn nhw ddechrau.  Cefais fy nghap 
dan 20 cyntaf yn erbyn Lloegr yn ystod Haf 
2008.    Teithion  ni  i  Ganada  i  chwarae  yng 
Nghwpan  y  Cenhedloedd.  Rwy’n  dal  yn 
chwarae  dros  Gymru  ac  rwy’n  un  o  6 
arweinwyr  tîm.    Hoffwn  pan  rwy’n  ddigon 
hyn,  i  barhau  i  chwarae  dros  fy  ngwlad  a 
chyrraedd y tîm llawn. 

Carys Thomas 

YSGOL GYFUN 
GARTH OLWG 

Un o’r gweithgareddau awyr agored

TONYREFAIL 
Gohebydd Lleol: 
Helen Prosser 

671577 

Noson Wobrwyo 
Nos  Fercher  Ebrill  1af,  daeth  cynulleidfa  o 
ddisgyblion  a’u  teuluoedd  ynghyd  yn  y 
theatr yn Ysgol Gyfun Garth Olwg i dderbyn 
tystysgrifau  arholiad  a  gwobrwyon  am 
gyfraniad i fywyd dydd i ddydd yr ysgol. 
Y gŵr gwadd oedd Jonathan Edwards, cyn 

ddisgybl sydd wedi rhagori ym myd rygbi yn 
y blynyddoedd diweddar ­ seren 7’s Cymru a 
bellach yn chwarae i’r Scarlets.  Soniodd am 
ei  brofiadau  ysgol  ei  hun  a’r  ymrwymiad 
angenrheidiol  i  fod  yn  chwaraewr 
proffesiynol. 
Cafwyd  cyflwyniadau  cerddorol  gan 

delynorion  yr  ysgol  dan  arweiniad  Mrs 
Bethan  Roberts  a  hefyd  gan  Stephanie 
Jenkins, Bl 10 – Cerddor  Ifanc  y Flwyddyn 
Rotary Rhondda Cynon Taf 2009. 
Diolchodd  y  prif  ddisgyblion  ar  ran  y 

Pennaeth a’r Staff  i bob un a gyfrannodd i’r 
seremoni,  heb  anghofio'r  lluniaeth  hyfryd  a 
ddarparwyd  gan Mrs West  a  chriw  Arlwyo 
Blwyddyn 10. 

Trip Sgïo America 2009 
Times Square?  Wall Street ? Central Park ? 
Enwau cyfarwydd i ni i gyd.  Ac ar ôl hynny 
i  gyd  ­  sgïo  yn  Stowe!   Am  drip  cyffrous! 
Ie  yn  wir  ­  dyna  le  bu  dros  hanner  cant 
ohonom  dros  Wyliau’r  Pasg  eleni,    yn 
mwynhau  bywyd  yn  America.    Gwyliau 
gwych a phrofiadau bythgofiadwy. 
Er  i’r  tywydd  fod  yn  wlyb  yn  Efrog 

Newydd,  llwyddom  ni  i  beidio  diflasu  ar 
gyffro’r  lle  anhygoel  hwn.  Adeiladau  yn 
cyffwrdd â’r nen. Bron na allech chi weld eu 
copaon  yn  y  cymylau!    Ymweld  â  Ground 
Zero  a  phrofi  naws  arbennig  y  lle  hwn  ­  a 
thawelwch  rhyfeddol  y  tu  mewn  i’r  eglwys 
yn  ein  cyffwrdd  ni  i  gyd.    A  gweld  Pont 
Brooklyn  a  mannau  enwog  Manhattan. 
Gwych! 
Ac wedyn  ymlaen  i’r  sgïo!   Yn Vermont! 

Diolch  byth,  digon  o  eira  a  digon  o  sbort. 
Roedd ambell  i sgïwr gwych yn ein plith ac 
eraill – wel, mwy fel Eddie the Eagle!   Ond 
pawb  yn  mwynhau’r  profiad  ac  yn  barod  i 
roi cynnig go iawn arni.   Neb byth yn hwyr 
nac yn cwyno!!!! 
Cyfle hefyd i fowlio deg, mynd i’r sinema, 

mas am bryd o fwyd Americanaidd go iawn, 
nofio  ,  a  siopa  yn  y Malls.   Mwynhau  bob 
eiliad. Diolch Mr Rogers a’r tîm o athrawon 
a fu’n ddigon dewr i fentro ar y trip gyda ni. 

Gwŷr Busnes y Dyfodol! 
Llongyfarchwn  yn  fawr  ein  Tîm Menter  yr 
Ifanc  a  enillodd  nifer  o  wobrau  yng 
nghystadlaethau  PAB  eleni.    Mae’r  Tîm 
wedi  gweithio’n  hynod  ddyfal  ac  wedi 
datblygu  cynnyrch  arbennig  iawn  –  CD 
Hwiangerddi Cymraeg  i  hybu  dysgu’r  iaith. 
Bu’n  fenter  hynod  lwyddiannus.    O  fewn 
Rownd  lleol  enillodd  y  Tîm:  y  Cynllun 
Busnes  orau,  y  Cyflwyniad  Gorau,  y 
Cynnyrch Gorau a’r Brif Wobr 
Yn  ogystal  â  Gwobr  arbennig  a 

gyflwynwyd  eleni  gan  Gwmni  Fulron  ­ 
cwmni  sy’n  gweithio  gyda  sefydliadau  a 
Cholegau yn chwilio am syniadau sy’n werth 
eu  datblygu  ac  wedyn  eu  marchnata. 

Crëwyd  cryn  argraff  ar  Gyfarwyddwr  y 
Cwmni gynnyrch ein Tîm. 
Cafwyd  llwyddiant  eto  yn  y  Rownd 

Ranbarthol  rhwng  siroedd  cyfagos  fel 
Penybont pan enillwyd y wobr am y Stondin 
Orau. Llongyfarchwn ein disgyblion yn fawr 
iawn  am  eu  creadigedd,  eu  hegni  a’u 
hymroddiad. Diolchwn hefyd i Mrs Liz West 
sydd wedi ymroi’n llwyr i  roi’r cyfle gwych 
hwn  i’r  disgyblion  a  hynny  dros  nifer  o 
flynyddoedd  bellach  ­ bob  amser  gyda  lefel 
uchel iawn o lwyddiant ­ fel y tystia’r myrdd 
o  wobrau  sy’n  cael  eu  harddangos  yn 
Nerbynfa’r  ysgol.  Mae  ei  hegni  a’i 
brwdfrydedd  ei  hun  yn  heintus  ac  yn 
sbarduno’r disgyblion i ymestyn yn uchel ac 
i  gyrraedd  safonau  arbennig.  Eleni  hefyd 
roedd  wedi  ysbrydoli  Mr  Robyn  Davies  i 
ymuno â hi yn y Fenter a bu yntau’n hynod 
brysur  yn  helpu’r  disgyblion  i  adeiladu’r 
stondin.  Entrepreneuriaid y dyfodol yn wir! 

Cyfweliad  â Non Evans 
Ychydig wythnosau yn ôl cafodd rhyw ddeg 
ohonom gyfle i fynd  i Glwb Rygbi Pentyrch 
i  gyfarfod  à’r  chwaraewraig  enwog,  Non 
Evans.  Roeddem  yn  cael  y  cyfle  i  ofyn 
cwestiynau iddi ynglŷn â chwarae rygbi dros 
Gymru. Roedd y cyfweliad yn cael ei ffilmio 
ac  roedd pobl yno  yn dweud wrthym beth i 
ddweud.Cawsom  ein  ffilmio  yn  gofyn  y 
cwestiynau  iddi  ac  wedyn  ar  ôl  i  ni  orffen 
cawsom ein  ffilmio yn  sgwrsio  ac yn  siarad 
gyda  hi.  Cawsom  ein  ffilmio  hefyd  yn 
cerdded  y  tu  allan  yn  y  parc  a  hefyd mewn 
ystafell  yn  y  clwb  rygbi  gyda  hi  ac  yna 
cawsom  y  cyfle  i  gael  ei  llofnod.    Profiad 
gwych – roeddem yn teimlo fel sêr ffilm ein 
hunain erbyn y diwedd! 

Aimme Christopher­ 
Jones, Blwyddyn 9. 

Gwobr John Tree 
Eleni,  Meilyr  Rees  o 
Flwyddyn 12 oedd yn ein 
cynrychioli  fel  ysgol  yng 
nghystadleuaeth  John 
Tree  sef gwobr  flynyddol 
a  roddir  gan  Gôr  Meibion  Pontypridd  i 
unawdydd  lleisiol  neu  offerynnol.  Daeth 
Meilyr  yn  agos  iawn  i’r  brig  mewn 
cystadleuaeth  o  safon  uchel  yn  Ysgol 
Bryncelynnog  gyda  6  o  ddisgyblion  o 
ysgolion cyfagos yn cymryd rhan. 

Croeso Dirprwy Newydd! 
Ar  ddechrau  Tymor  yr  Haf  croesawyd  ail 
Ddirprwy newydd  i'r  ysgol,  sef Mrs Alyson 
Davies,  a  fu'n  Bennaeth  Cynorthwyol  yn 
Ysgol  Gyfun  Llanhari.  Mae  swydd  Mrs 
Davies  yn  un  arbennig  ac  yn  wir  yn  un 
arloesol, gan ei bod yn rhychwantu'r cyfnod 
oedran 7 ­ 14.  Dyma'r swydd gyntaf o'i math 
yng  Nghymru  ac  mae'n  adlewyrchu 
unigrywedd  Campws  Gartholwg  fel 
Cymuned Ddysgu o 3 ­ 19.  Mae Mrs Davies 
eisoes  wedi  ymgartrefu'n  gyflym  ac  mae 
cynlluniau  cyffrous  ar  y  gweill  ar  gyfer 
datblygiadau o fewn y cyfnod arbennig hwn. 

Wyau pasg i Dŷ Hafan 
Cafodd  Chadley  Phillips  a’i  chwaer  Leah, 
syniad  gwych  i  gynorthwyo  eraill  dros  y 
Pasg  tra’n  mwynhau  eu  hwyau  Pasg  eu 
hunain!  Aethant ati i drefnu  raffl fawr yn y 
Siop  Pink  yn  Nhrefforest  ­  gyda  gwobr  o 
Ŵy  Pasg  enfawr!    Gweithiodd  y  ddau  yn 
hynod  o  galed  yn  gwerthu  tocynnau  yn  y 
Siop  Pink  ac  yn  y  diwedd  llwyddon  nhw 
godi  £300  i  Dŷ  Hafan.    Fe  enillwyd  yr  ŵy 
gan Les Rossiter o Drefforest, ac fe roddodd 
yntau'r  ŵy  i’r  Adran  Losgiadau  Plant  yn 
Ysbyty  Treforys  yn  Abertawe.    Da  iawn 
chi’ch dau! 

Ysgol Gynradd Gymraeg 
Tonyrefail 

Aeth  ein  tîm  pêl­rwyd  i  Aberystwyth  i 
gynrychioli  Sir  Morgannwg  Ganol  yn 
rowndiau  terfynol  yr  Urdd  yn  ddiweddar. 
Chwaraeodd  y  tîm  bedair  gêm  i  gyd  gan 
ennill  dwy,  un  gêm  gyfartal  cyn  colli  yn 
erbyn  enillwyr  y  gystadleuaeth  Twyn  yn  eu 
gêm olaf.  ( Llun tudalen 16) 

Llongyfarchiadau  i  dîm  rygbi’r  ysgol  sydd 
wedi  ennill  cystadleuaeth  leol  a  drefnwyd 
gan  Gleision  Caerdydd.  Pob  Lwc  yn  y 
rowndiau terfynol. 
YGG Tonyrefail  3 – 1  Cwmlai 
YGG Tonyrefail  3 ­  2 Tonyrefail Primary 
YGG Tonyrefail 5 ­  1 Tref Y Rhug 
YGG Tonyrefail 4 ­  1 Trewiliam 
YGG Tonyrefail 4 ­  0 Hendreforgan 

Cynhaliwyd  Gasanaethau’r  Meithrin  a’r 
Derbyn yn neuadd yr ysgol cyn Y Sulgwyn. 
Roedd ymateb y  rhieni  i’r  perfformiadau yn 
arbennig.  Diolch  yn  fawr  i  staff  Y  Cyfnod 
Sylfaen  am  baratoi’r  plant  ar  gyfer  ‘  Yr 
Enfys Lliwgar’ . (Llun tudalen 16) 

Llongyfarchiadau i Ffion Haf Jones am ddod 
yn drydydd am gyfres o brintiau du a gwyn 
yn  yr  adran  ffotograffiaeth  yng 
Nghystadleuaeth  Celf  a  Chrefft  Yr  Urdd. 
Roedd  lluniau  Ffion  Haf  i’w  gweld  yn  yr 
arddangosfa Celf  a  Chrefft  yn  y  Senedd  yn 
ystod wythnos yr Eisteddfod. 

YSGOL GYFUN GARTH OLWG

Y merched a aeth i gyfweld â Non Evans – Candida Nurse, 
Ashtonn Jenkins, Megan Davies, Aimee Christopher 

a Georgia Gray, Blwyddyn 9 a 10. 

Gwersyll Sgïo Stowe 

Disgwyl yn eiddgar am gael tro ar y llethr sgïo 

Safle “Ground Zero” yn Efrog Newydd 

Ysgol Gyfun Garth Olwg 

Sioe Meithrin a Derbyn Ysgol Tonyrefail 

Tîm Pêl­rwyd Ysgol Tonyrefail 

Bl 10 Ysgol Evan James gyda llun o dîm rygbi Cymru


